
2020 йил 25 январдан чиқа бошлаган       

Ўзбекистон Республикаси Президентининг
ф а Р м о н и

Давоми 2-бетда

Давоми 2-бетда

Давоми 2-бетда

Давоми 3-бетда

Туризм, маданият, маданий ме-
рос ва спорт йўналишларида инфра-
тузилмани жадал ривожлантириш, 
объектлардан самарали фойдала-
ниш, аҳолига қулай шарт-шароит-
лар яратиш, шунингдек, Ўзбекистон 
Республикаси Президентининг 2021 
йил 6 апрелдаги “Туризм, спорт ва 
маданий мерос соҳаларида дав-
лат бошқаруви тизимини янада 
такомиллаштириш чора-тадбирла-
ри тўғрисида”ги ПФ-6199-сон фар-
мони ҳамда 2021 йил 6 апрелдаги  
“Туризм ва спорт вазирлиги фао-
лиятини ташкил этиш тўғрисида”ги  
ПҚ-5054-сон қарорига мувофиқ:

ТУРИЗМ, МАДАНИЯТ, МАДАНИЙ МЕРОС ВА СПОРТ 
СО²АЛАРИНИ ЯНАДА РИВОЖЛАНТИРИШ УЧУН 
¯ªШИМЧА ШАРОИТЛАР ЯРАТИШ Тª¡РИСИДА

1. Шундай тартиб ўрнатилсинки, 
унга мувофиқ 2022 йил 1 январдан 
2023 йил 1 январга қадар туризм фао-
лияти субъектлари ва авиаташувчи-
ларнинг хорижий мамлакатлардан Ўз-
бекистонга чартер рейсларини ташкил 
қилиш бўйича харажатларининг бир 
қисми ҳар бир хорижий турист учун, у 
республика ҳудудида камида беш кеча 
тунаб қолган тақдирда, 10 АҚШ дол-
лари, қиш мавсумида (20 ноябрдан 20 
февралгача) эса 25 АҚШ доллари миқ-
дорида Давлат бюджети маблағлари 
ҳисобидан қоплаб берилади.

2. Белгилансинки, 2022 йил 1 май-
дан бошлаб ёшларнинг тадбиркор-

“МА²АЛЛАБАЙ” ИШЛАШ ТИЗИМИ

Давоми 2-бетда

ОгОҳлик қўнғирОғи

КАСАЛЛИКДАН СА¯ЛАНИШНИНГ 
МУ²ИМ ЧОРАСИ

Бисмиллаҳир Роҳманир Роҳим.
Аллоҳ таолонинг бандаларига берган беҳисоб 
неъматлари ичида энг улуғи, бу — сиҳат-
саломатлик. Шу боис, бу бебаҳо неъматнинг 
қадри нечоғлиқ улуғ экани ҳақида Ҳазрати 
Пайғамбаримиз саллаллоҳу алайҳи васаллам 
биз, умматларини огоҳлантириб шундай 
марҳамат қилганлар: “Икки неъмат борки, 
кўпчилик одамлар унинг қадрига етмай алданиб 
қолганлар. У иккиси — сиҳат-саломатлик ва 
осудалик” (Имом Бухорий ривояти).

лик ташаббусларини қўллаб-қувват-
лаш мақсадида Давлат бюджетидан 
 Туризм ва спортни қўллаб-қувват-
лаш жамғармасига ажратиладиган 
маблағлар ҳисобидан ҳар бир та-
шаббускорга 50 миллион сўм миқ-
дорида, жами 10 миллиард сўмга-
ча грантлар ажратилади. Бунда:

грант маблағлари онлайн тўлов-
ларни қабул қилувчи замонавий 
веб-сайт яратишга, хорижий мамла-
катлардаги туризм кўргазма ва яр-
маркаларида иштирок этишга йўнал-
тирилади;

Фаол ислоҳотлар, тадбиркорликни 
ривожлантириш ва “маҳаллабай” ишлаш 
натижасида ўтган йили мамлакатимиз-
да ялпи ички маҳсулот 7,4 фоизга ўсди. 
 Ҳудудларда 100 мингта янги тадбиркор-
лик субъекти иш бошлади. Ўзини ўзи 
банд қилганлар сони 700 мингга кўпайиб,  
1,2 миллионга етди. “Маҳаллабай” ишлаш 
тизими орқали “Темир дафтар”даги  
583 минг эҳтиёж манд оила доимий даро-
мад манбаи билан таъминланди.

— 2022 йилни “Инсон қадрини 
улуғлаш ва фаол маҳалла йили”, деб 
 эълон қилдик. Нима учун, инсон қадри 
учун! Шу боис, бу йил барча маҳалла-
ларда туб ўзгаришлар бўлиши керак, — 
деди давлатимиз раҳбари.

Янги йилдан 9 минг 309 нафар ҳоким 
ёрдамчилари иш бошлади. Ушбу тизимга 

янги иш ºринлари яратиш ор¿али оилалар даромадини 
кºпайтиришга хизмат ¿илади

Президент Шавкат Мирзиёев раислигида 15 январь куни “маҳаллабай” ишлашнинг янги 
тизимини йўлга қўйиш ва аҳоли бандлигини таъминлаш бўйича 2022 йилдаги устувор 

вазифаларга бағишланган видеоселектор йиғилиши бўлиб ўтди.
масъул бўлган Маҳаллабай ишлаш ва 
тадбиркорликни ривожлантириш агент-
лиги фаолияти ташкил этилиб, барча ма-
салалар ҳал қилиб берилди. 

Йиғилишда “маҳаллабай” ишлаш ти-
зимини ташкил этиш учун амалга ошири-
лиши лозим бўлган навбатдаги чора-тад-
бирлар муҳокама қилинди.

Хусусан, мутасаддилар маҳаллада 
ҳоким ёрдамчилари фаолиятини ташкил 
этиб, камбағалликни қисқартириш ва тад-
биркорликни ривожлантиришга шахсан 
масъул бўлиши кўрсатиб ўтилди.

Ҳоким ёрдамчилари “Темир даф-
тар”, “Аёллар дафтари” ва “Ёшлар 
дафтари” доирасида ўз маҳаллала-
рида ўрганишлар ўтказиб, ижтимоий 
 реестрни қайтадан янгилаши лозим-
лиги таъкидланди.

Бунда, энг аввало, ишлаш имкония ти, 
хоҳиши бор, лекин шароити оғир оила-
ларни ўқитиш ва ўз ишини бошлаши учун 
имтиёзли кредит, субсидия ёки деҳқон 
хўжалиги учун уларга ер майдонлари 
ажратиш йўлга қўйилади.

— Аҳолини ўқитиш ва тадбиркорлик-
ка жалб қилишга катта ҳажмда кредит 
ва субсидиялар ажратилмоқда. Лекин 
жойларда аксарият одамлар улардан 
бехабар десак, бу ҳам ҳақиқат, — деди 
Президентимиз. — Шунинг учун ҳоким 
ёрдамчилари аҳоли билан ҳар куни 
ишлаб, уларга мавжуд шароитларни ет-
казиши, тадбиркорлик ва деҳқончиликка 
ўргатиш орқали камбағалликдан чиқари-
ши лозим.

ИХТИСОСЛАШТИРИЛГАН ТАЪЛИМ ¯АМРОВИНИ 
КЕНГАЙТИРИШ ВА СИФАТИНИ ОШИРИШ БªЙИЧА 

ВАЗИФАЛАР ¯ªЙИЛДИ

Минг шукрким, Аллоҳ назари тушган жан-
натмонанд юртда эмин-эркин, тинч-осойишта, 
фаровонликда умргузаронлик қилиб келяпмиз. 
 Айниқса, кейинги йилларда мамлакатимизда ин-
сон қадр-қиммати, ҳуқуқ ва манфаатлари устувор 
вазифа сифатида олиб борилаётган халқпарвар 
давлат сиёсати самараси ўлароқ, ҳаётимизда туб 
ижобий ўзгаришлар ва янгиланишлар юз бериб, 
изчил амалга оширилаётган ислоҳотларнинг юқори 
натижалари ҳар бир ҳудудда, ҳар бир маҳалла ва 
оилада, ҳар бир шахс ҳаётида яққол ўз ифодасини 
топмоқда.

ТОШКЕНТ ВИЛОЯТИ 
НУРОНИЙЛАРИНИНГ

ªЗБЕКИСТОН  
НУРОНИЙЛАРИГА 

МУРОЖААТИ
Жонажон Ватанимизнинг 

қадри баланд нуронийлари,
 азиз пиру бадавлат инсонлар!

ªЗБЕКИСТОН РЕСПУБЛИКАСИ ПРЕЗИДЕНТИ ТУРКМАНИСТОН ВАЗИРЛАР 
МА²КАМАСИ РАИСИНИНГ ªРИНБОСАРИНИ ¯АБУЛ ¯ИЛДИ

17 январь куни Ўзбекистон Республикаси 
Президенти Шавкат Мирзиёев амалий 

ташриф билан Тошкент шаҳрида бўлиб турган 
Туркманистон Вазирлар Маҳкамаси Раисининг 

ўринбосари Сердар Бердимуҳамедовни 
қабул қилди.

Учрашув аввалида давлатимиз 
раҳбари Ўзбекистон ва Туркма-
нистон ўртасидаги дўстлик, яхши 
қўшничилик ва стратегик шериклик 
муносабатлари кейинги йилларда 
изчил ривожланиб бораётганини 
алоҳида мамнуният билан қайд 
этди.

Юқори мартабали меҳмон қа-
бул учун самимий миннатдор-
лик билдириб, Туркманистон 
 Президенти Гурбангули Берди-
муҳамедовнинг саломи ва энг 
эзгу тилакларини етказди ҳамда 
Туркманистон етакчисининг барча 
йўналишларда жадал ривожла-
ниб бораётган Туркманистон —  
Ўзбекистон алоқаларига юк-
сак баҳо берилган мактубини  
топширди.

Унда Туркманистон раҳбари 
икки мамлакатнинг халқаро сиё-
сат ва минтақавий муносабатлар 

борасидаги позициялари яқин ва 
ўхшашлигини алоҳида қайд этган.

Учрашувда олий даражада эри-
шилган келишувларнинг амалга 
оширилиши кўриб чиқилди.

Ўзаро савдо ҳажмини ошириш, 
саноат, энергетика, сув ва қиш-
лоқ хўжалиги соҳаларида янги 
кооперация лойиҳаларини рўёб-
га чиқариш ҳамда икки мамлакат 
транзит салоҳиятидан самарали 
фойдаланиш бўйича ҳамкорликни 
мустаҳкамлаш масалалари ва бу 
борадаги амалий чора-тадбирлар-
га алоҳида эътибор қаратилди. 
Ҳудудлараро алоқалар ва мада-
ний-гуманитар алмашинувни ри-
вожлантириш муҳим экани таъкид-
ланди.

ЎзА

Ўзбекистон  Республикаси Президенти 
Матбуот хизмати сурати.

ЭМЛАНИШ

Президент Шавкат Мирзиёев 17 январь куни мактабларда таълим-тарбия сифатини 
ошириш, ихтисослаштирилган мактаблар фаолиятини такомиллаштириш масалалари 

бўйича видеоселектор йиғилиши ўтказди.

Мамлакатимизда кўплаб таълим 
масканлари қурилиб, ихтисослашти-
рилган мактаблар ташкил этилмоқда. 
Президент мактаблари қурила бош-
лаганда давлатимиз раҳбари улар 
бошқа муассасалар учун андоза бў-
лиши, таълим муҳитини ўзгартири-
шини айтган эди. Шундай бўлаяпти. 
Жамиятимизда илмга интилиш ку-
чайди. Фарзандини яхши ўқитаман 
деган ота-оналар, ўқишга қизиққан 
ёшлар кўпайди.

2019 йилда юртимизда 271 та их-
тисослаштирилган мактаб бор эди. 
Президентимизнинг аниқ фанлар ва 
хорижий тилларни ўргатишга оид та-
шаббуслари, қабул қилган қарорлари 
натижасида математика ва физика 
фанлари бўйича 126 та, кимё-биоло-
гия бўйича 87 та, ахборот техноло-

гиялари йўналишида 99 та, хорижий 
тиллар бўйича 207 та ихтисослашти-
рилган мактаб ташкил топди.

Шу тариқа халқ таълими тизими-
даги бундай мактаблар сони 790 тага 
етди. Уларнинг 135 таси тўлиқ ихти-
сослаштирилган ва ётоқхонаси мав-
жуд. Қолган 655 та мактабда атиги  
25 фоиз синфларда у ёки бу фан чуқур 
ўргатилади. Улардаги таълим дастури, 
ўқитиш методикаси, фан тўгараклари 
оддий мактаблардан деярли фарқ қил-
майди. Мисол учун, математика ёки 
чет тилига ихтисослашган синфларда 
2 соат кўпроқ махсус фан ўтилади,  
холос.

Бугунги замон талаби, келгусидаги 
тараққиёт суръатига муносиб бўлиш 
учун бу етарли эмас. Шу боис, йиғи-
лишда ихтисослаштирилган мактаб-

лар қамровини кенгайтириш, таълим 
сифатини ошириш масалалари муҳо-
кама қилинди.

— Бир нарсани чуқур тушуниб 
олишимиз керак: иқтисодиётимизда 
жуда катта марра олганмиз. Бу йил 
экспортимизни 14 миллиард дол-
ларга чиқармоқчимиз. 2025 йилга 
қадар мамлакатимиз ялпи ички маҳ-
сулотини 100 миллиард долларга, 
экспорт ҳажмини 30 миллиард дол-
ларга етказишни режа қилганмиз. 
Буни ким қилади? Билимли кадр-
лар! — дея таъкидлади Президент.

Ихтисослаштирилган мактаблар 
босқичма-босқич Президент таълим 
муассасалари агентлиги тизимига  
ўтказилиши белгиланди.

Бошланиши 1-бетда

Бошланиши 1-бетда

Бошланиши 1-бетда

Ўзбекистон Республикаси Президентининг
ф а Р м о н и

ТУРИЗМ, МАДАНИЯТ, МАДАНИЙ 
МЕРОС ВА СПОРТ СО²АЛАРИНИ ЯНАДА 

РИВОЖЛАНТИРИШ УЧУН ¯ªШИМЧА 
ШАРОИТЛАР ЯРАТИШ Тª¡РИСИДА

грант маблағлари белгиланган тар-
тибда хорижий мамлакатлардан Ўзбе-
кистон Республикасига уч йил даво-
мида камида 200 нафар хорижий ту-
ристлар учун тур ташкил қилиш шарти 
билан ажратилади.

Бош вазир ўринбосари А.А.Абдуха-
кимов 2022 йил 1 мартга қадар ёш тад-
биркорларга грант ажратиш тартибини 
тасдиқласин.

3. Ўзбекистон Республикаси Пре-
зидентининг 2021 йил 25 августда-
ги “Умумий овқатланиш ва туризм 
соҳаларини қўллаб-қувватлашнинг 
қўшимча чора-тадбирлари тўғриси-
да”ги  ПҚ-5232-сон қарорига мувофиқ, 
Туризм ва спортни қўллаб-қувватлаш 
жамғармасининг асосий молиявий 
манбаи ҳисобланган турис тик (меҳ-
монхона) йиғимини ҳисоблаш ва 
тўлаш 2021 йил 1 сентябрдан тўх-
татилганлиги маълумот учун қабул 
қилинсин.

Молия вазирлиги (Т.А.Ишметов) 
2022 йил 1 февралдан 2023 йил 1 ян-
варга қадар Туризм ва спортни қўл-
лаб-қувватлаш жамғармасига ҳар ойда 
2,5 миллиард сўм миқдоридаги қў-
шимча трансфертлар Давлат бюдже-
тидан ажратилишини таъминлансин.

4. Туризм ва спорт вазирлиги 
(А.А.Абдухакимов):

а) мазкур фармоннинг 3-бандига 
мувофиқ ажратилаётган маблағлар-
ни Туризм ва спортни қўллаб-қув-
ватлаш жамғармаси маблағларидан 
фойдаланиш тартибида белгиланган 
мақсадлар, шу жумладан, ҳудудлар-
даги салоҳиятли туризм объекти ва 
масканларини бирламчи чораларни 
кўрган ҳолда туристлар ташрифи учун 
тайёрлаш ва уларни тарғиб қилиш, 
хорижий туризм ва спорт ярмаркала-
рида, кўргазмаларда, лойиҳалар ва  
дастурларда қатнашиш, вазирлик ва 
унинг ҳудудий бўлинмалари ходим-

ларини моддий рағбатлантириш ва 
ижтимоий қўллаб-қувватлаш учун 
йўналтирсин ҳамда улардан тўғри 
ва самарали фойдаланилиши усти-
дан қатъий назорат ўрнатсин.

Бунда, Туризм ва спортни қўл-
лаб-қувватлаш жамғармаси маблағла-
ри ҳисобидан Туризм ва спорт вазир-
лиги ҳамда унинг ҳудудий бўлинмала-
ри ходимларини қўшимча рағбатланти-
риш улар фаолиятининг натижадор-
лиги (KPI) ва эришилган ютуқларга 
қараб амалга оширилади;

б) Туризм ва спортни қўллаб-қувват-
лаш жамғармасига маблағлар тушиши 
ва улардан фойдаланилиши тўғрисида 
ҳар чоракда  Молия вазирлигига ҳи-
собот тақдим этиб борсин.

Туризм ва спорт вазири ўринбоса-
ри  З.О.Казаков Туризм ва спортни 
қўллаб-қувватлаш жамғармасига маб-
лағлар тушиши ва улардан фойда-
ланилиши тўғрисидаги ҳисоботларни 
тузиш ва тақдим этиш юзасидан шах-
сан масъул эканлиги белгилаб қў-
йилсин;

в) Молия вазирлиги билан бир-
галикда бир ой муддатда “2022 йил 
учун Ўзбекистон Республикасининг 
Давлат бюджети тўғрисида”ги қонун-
га мазкур фармондан келиб чиқади-
ган ўзгартиш ва қўшимчалар кири-
тиш бўйича Вазирлар Маҳкамасига 
таклиф киритсин.

5. Ўзбекистон Республикаси Прези-
дентининг айрим ҳужжатларига 1-ило-
вага мувофиқ ўзгартириш ва қўшимча-
лар киритилсин.

6. Ўзбекистон Республикаси Прези-
дентининг айрим ҳужжатлари 2-ило-
вага мувофиқ ўз кучини йўқотган деб 
ҳисоблансин.

7. Мазкур фармоннинг ижросини на-
зорат қилиш Ўзбекистон Республикаси 
Бош вазири А.Н.Арипов ва Ўзбекистон 
Республикаси Бош вазирининг ўрин-
босари А.А.Абдухакимов зиммасига 
юклансин.

ўзбекистон республикаси
        Президенти                            Ш. МирЗиЁЕВ

Тошкент шаҳри,
2022 йил 15 январь

ОгОҳлик қўнғирОғи

Дарҳақиқат, инсоният гоҳида ўзида бор неъмат-
нинг қадрига етмайди. Саломат ва хотиржам бўлган 
киши турмуш ташвишлари, чеки-чегараси йўқ ор-
зу-ҳаваслар кетидан қувиб юраверади ва ўшалар-
га алданиб саломатлиги, тинчлигини қўлдан бериб 
қўяди. Охир-оқибат аттанг қилади ва саломатлигини 
йўқотиш эвазига топган нарсаси орзу-ҳавас олдида 
ҳеч нарса эмаслигини англаб етади. Лекин кейин-
ги афсус-надоматнинг фойдаси йўқ. Шунинг учун 
неъматларнинг вақтида қадрига етиб, шукронасини 
адо этиб бормоқлик лозим. Расулуллоҳ саллаллоҳу 
алайҳи васаллам ҳадисларининг бирида марҳамат 
қилдилар: “...саломатлик вақтингизни беморлик 
келишидан олдин ғанимат билинг...” (Имом Тер-
мизий  ривояти).

Сиҳат-саломатликдан баҳраманд кишигина бош-
қа неъматлардан ҳам баҳра олиб яшайди. Саломат-
лик бўлмаса, бошқалари инсонга татимайди. Шунинг 
учун, инсон бу неъматни қўлдан бермаслик, унга 
футур етказадиган ҳар қандай иллатлардан ўзини 
сақламоғлиги лозим бўлади. 

Шу кунларда мамлакатимизда эпидемиологик 
вазият хавотирли тус олаётир, энг ачинарлиси, 
 касалликдан вафот этганлар бор.

Соғлиқни сақлаш вазирлиги юртимизда коронави-
руснинг “оmicron” штамми аниқлангани, эҳтиёт чора-

лари кучайтирилиши ҳақида хабар қилиб, Республи-
ка махсус комиссиясининг навбатдаги йиғилишида 
мамлакатимизда коронавирус инфекцияси билан ка-
салланиш ҳолатлари ортиб бораётгани, ушбу касал-
ликка қарши зарур чоралар кўришни давом эттириш 
лозимлиги қайд этилган эди.

Хусусан, Республика махсус комиссиясининг қаро-
ри билан жамоат жойларида ниқоб тақиш, ижтимоий 
масофани сақлаш, шахсий гигиена қоидаларига қатъ-
ий риоя этиш устидан назорат кучайтирилмоқда. Бун-
да барча ташкилот, корхона ва муассасаларда, йирик 
савдо мажмуалари, супермаркетлар, кўнгилочар муас-
сасаларнинг кириш қисмида ниқобда бўлиш, ижтимоий 
масофани сақлаш, тана ҳароратини ўлчаш амалиётига 
қатъий риоя этилиши таъминланади.

Шундан келиб чиқиб, мўмин-мусулмонлар ко-
ронавирус тарқалиши ёки юқишидан эҳтиёт бўлиш 
мақсадида мутахассислар кўрсатмаларига қатъий 
амал қилиши лозим. Динимизда инсоннинг жони, эъ-
тиқоди, ақли, моли ва обрўсини сақлаш муҳим асос-
лардан бири саналади. Мана шу жиҳатларга зарар 
етадиган ҳолатларда шариат ўз кўрсатмаларини ин-
сониятга енгиллатади.

Маълумки, Жаҳон соғлиқни сақлаш ташкилоти 
коронавирусни пандемия, деб эълон қилди. Ушбу ка-
саллик асосан, ҳаво-томчи, қўл бериб сўрашиш каби 
ҳолатларда юқади. Шундай экан, жамоа бўлиб тўпла-
ниш ҳолатлари ушбу хатарли вирус тарқалишига сабаб 
бўлади. Бундай вазиятда қуйидаги оят, ҳадис ва шаръ-
ий қоидаларда кўрсатилган тавсияларга амал қилиш 
буюрилади: Аллоҳ таоло Қуръони каримда шундай 
баён қилади: “Ўзингизни ҳалокатга дучор қилманг. 
Эҳсон қилинг, албатта, Аллоҳ эҳсон қилувчиларни 
хуш кўрадир” (Бақара сураси, 195-оят).

Бу оятда ҳалокатга сабаб бўладиган ишлардан 
тўхташга буюрилган. Абу Саъид Худрий розияллоҳу 
анҳудан ривоят қилинган ҳадиси шарифда Пайғам-
баримиз саллаллоҳу алайҳи васаллам: “Зарар бе-
риш ҳам ва зарар кўриш ҳам йўқ” деганлар (Имом 
Можа, Имом Дорақутний ривоятлари).

ҳомиджон иШМАТБЕкОВ,
ўзбекистон мусулмонлари 
идораси раисининг 
биринчи ўринбосари

ЭМЛАНИШ
КАСАЛЛИКДАН СА¯ЛАНИШНИНГ

МУ²ИМ ЧОРАСИ
Демак, ҳадиси шарифда инсон ўзига ёки ўзгалар-

га зарар келтирадиган сабаблардан узоқ бўлишга 
буюрилган. Мўътабар фиқҳий китобларимизда: “За-
рарни даф қилиш фойдани жалб қилишдан ол-
динга қўйилади”, дейилгани ҳам айни ҳақиқат.

Коронавирус юқумли касаллиги тарқалаётган 
пайт да мусулмон киши Аллоҳ таолонинг тақдир 
қилгани юзага чиқишига қаттиқ ишонган ҳолда, ка-
салликдан сақланиш чора-тадбирларини кўриши ло-
зим. Вабо ва шу каби тез тарқаладиган касалликлар 
чиққан жойга кирилмайди ва қаттиқ зарурат бўлмаса, 
у ердан чиқиб кетилмайди. Тиббий соҳа вакиллари 
кўрсатмаларига тўла амал қилинади. 

Ҳазрати Пайғамбаримиз алайҳиссалом касаллик 
тарқаган вазиятда сабабларни ушлаш, киши сало-
матлиги учун зарур чораларни кўриш лозимлигини 
таъкидлаб, шундай марҳамат қилганлар: “Албатта, 
бу вабо — Аллоҳ у билан сиздан аввалги қавм-
ларни ҳалок қилган азобдир. Ер юзида ундан бир 
ози қолган. Гоҳида келади, гоҳида кетади. Агар 
бир ерда вабо пайдо бўлса, у ердан чиқиб кет-
манглар. Агар бир ерда вабо борлигини эшитсан-
гиз, у ерга борманг лар” (Имом Аҳмад ривоятлари).

Касаллик, бу — синов. У шундай синовки, на-
фақат кишиларни, балки бутун халқни синайди. 
Мана шундай кунларда ҳар биримиз сабр-матонатли 
бўлмоғимиз, бўш вақтимизни иложи борича фойдали 
ишларга сарфлашимиз даркор. Бу синовли кунларда 
барчамиз сабр қилиб, бирдам бўлиб, бир ёқадан бош 
чиқариб ҳаракат қилсак, иншааллоҳ тез кунларда 
қийинчилик ортидан  енгиллик ва фаровонлик кела-
ди. Чунки Аллоҳ таоло Қуръони каримда бандалари-
га бир қийинчилик ортидан албатта, енгиллик кели-
шини баён қилиб, шундай деган: “Бас, албатта, ҳар 
бир қийинчилик билан бирга енгиллик бордир. 
Албатта, ҳар бир қийинчилик билан бирга енгил-
лик бордир” (Шарҳ сураси, 5-6-оятлар). 

Бу оятни тафсир қилган уламоларимиз бир қи-
йинчиликдан кейин икки енгиллик бор, дейди. 
 Дунёда хурсандчилик билан хафачилик доим  

ёнма-ён юради, лекин Аллоҳ таоло бандаларига 
етган азиятлар сабабли уларнинг даражалари кўта-
рилиши, қалблари покланиши ва гуноҳлари ювилиб 
кетишини хоҳлайди.

Яна бир ҳадисда шундай дейилади: “Савобнинг 
улуғлиги бало-мусибатнинг катталигига қараб-
дир. Агар Аллоҳ бир қавмни яхши кўрса, уларга 
синов юборади. Ким бунга рози бўлса, Аллоҳ ҳам 
ундан рози бўлади. Ким синов-мусибатдан ғазаб-
ланса, унга ҳам ғазаб бўлади” (Имом Термизий ва 
Имом Ибн Можа ривоятлари).

Демак, инсон мусибатларни Аллоҳ таолодан би-
либ, сабр-тоқатли ва шукрли бўлса, жазавага туш-
маса, ўз ҳолатидан ғазабланмаса, унга Аллоҳ таоло-
нинг розилиги, ёрдами ва фазли бўлади.

Гоҳида инсонга беморлик етиши табиий ҳолат. 
Инсоннинг ожизлиги ҳам шунда. Бу дунёда Аллоҳ 
таоло бандаларини турли йўллар билан синаб, 
имтиҳон қилар экан, беморлик ҳам ўша синовлар-
дан биридир. Бунинг учун банда ғамга ботмасли-
ги керак, аксинча, бу имтиҳондан муваффақиятли 
ўтишга ўзида куч топа олиши лозим. У ҳам бўлса, 
сабрдир. Хасталикка сабр қилган кишига савоб 
ёзилиши, гуноҳларига каффорат бўлиши ҳақида 
Набий алайҳиссаломдан қатор ҳадислар ворид 
бўлган. Жумладан, Абу Саъид Худрий ва Абу Ҳу-
райра розияллоҳу анҳудан ривоят қилинишича, 
Пайғамбар саллаллоҳу алайҳи васаллам дедилар: 
“Мусулмон кишига етадиган чарчоқ, хафалик, 
озор, ғам-ташвиш ва ҳатто битта тикан кириши 
сабабли Аллоҳ таоло унинг хатоларини ўчира-
ди” (Имом Бухорий ривояти).

Динимизда даволанишга ижозат берилган. Ҳадис-
ларда баён этилишича, Аллоҳ таоло қандай дард но-
зил қилган бўлса, албатта, унинг давосини ҳам нозил 
қилган. Шундай экан, инсоният доимо изланишда 
бўлиб, ўзининг ҳаётини сақловчи, соғлиғини асров-
чи воситаларни кашф қилишда бардавом бўлиши 
лозим.

Аллоҳга ҳамдлар бўлсинки, ҳукуматимиз миқёси-
да коронавирусга қарши курашиш бўйича катта эъ-
тибор қаратилмоқда. Муҳтарам Юртбошимиз ташаб-
буси билан бугунги кунда аҳолини коронавирусга 
қарши эмлаш мақсадида, Ўзбекистонга вакцина ет-
казиш ишлари жадал амалга оширилмоқда. 

Маълумки, соғлиқни сақлаш соҳаси мутахассис-
лари қарийб икки йиллик кузатишлар ва изланиш-
лардан кейин коронавирус — COVID-19 касаллиги-
дан сақланишнинг энг самарали воситаси вакцина 
олиш экани тўғрисида хулосага келди.

Динимизда инсоннинг жони, эътиқоди, ақли, 
моли ва обрўсини сақлаш муҳим кўрсатмалардир. 
Мана шу жиҳатларга зарар етадиган ҳолатларда 
шариатимиз уни даф қилиш сабабларини қўллаш-
га буюради. Шундай экан, вакцина олиш зарурати 
бир неча жиҳатлар билан таъкидланади. Оқил ин-
сон соғлиғининг кетишига ўзи била туриб сабабчи 
бўлмаслиги лозим. Чунки биз учун ҳаётимиз қан-
чалик омонат бўлса, соғлиғимиз ҳам омонатдир. 

Ўз жонига қасд қилиш қанчалик оғир гуноҳ бўлса, 
қасддан соғлиғига путур етказиш ҳам шунчалик гу-
ноҳ. 

Биринчидан, динимиз кўрсатмаларига кўра, Ал-
лоҳ таоло ҳар бир дарднинг шифосини ҳам берган. 
Бу ҳақда Пайғамбаримиз алайҳиссалом бундай де-
ганлар: “Аллоҳ таоло ҳар бир касалликка шифо-
сини туширгандир” (Имом Бухорий ривояти). Бош-
қа ҳадисда шундай баён қилинади: “Пайғамбаримиз 
алайҳиссаломдан аъробийлар: “Эй, Аллоҳнинг 
Расули, даволанайликми?”, деб сўрашди. У Зот 
алайҳиссалом: “Ҳа, эй, Аллоҳнинг бандалари, 
даволанинглар. Чунки Аллоҳ ҳар бир касалликка 
даво яратгандир”, дедилар (Имом Бухорий ривоя-
ти).

Иккинчидан, баъзи кишилар касал эмаслиги-
ни рўкач қилиб, вакцина олишга бепарво бўлади, 
ваҳоланки шариатимизда беморликдан аввал ун-
дан сақланишга буюрилган. Бу ҳақда уламоларимиз 
шундай деганлар: “Касалликдан сақланиш уни 
даволашдан яхшироқдир” (“Ал-Фиқҳул исломий ва 
адиллатуҳу” китоби). Демак, бемор бўлмаган ким-
салар ҳам касаллик тегишининг олдини олиши ва 
шунга сабаб бўладиган муолажаларни қилиши дини-
миз талабидир.

Учинчидан, динимиздаги асосий қоидалардан 
бири ўзига ҳам ўзгага ҳам зарар бермасликдир. Бу 
ҳақда Абу Саъид ал-Худрий розияллоҳу анҳудан ри-
воят қилинган ҳадисда Пайғамбаримиз саллаллоҳу 
алайҳи васаллам: “Зарар бериш ҳам, зарар кўриш 
ҳам йўқ”, деганлар (Имом Ибн Можа ривояти). Де-
мак, вакцинани олишимиз, биринчи навбатда, ўзи-
миз, қолаверса, яқинларимиз соғлиғини сақлашга 
сабаб бўлади.

Тўртинчидан, ҳозирги кунда Умра зиёрати сафа-
рини режалаштираётган кишилардан ҳам биринчи 
навбатда, вакцина билан эмланган бўлиши талаб 
қилинмоқда. Қолаверса, дунёнинг ҳар қандай дав-
латига бормоқчи бўлган кишидан вакцина билан эм-
ланганлик сўралмоқда.

Хулоса шуки, ҳозирда давлатимиз томонидан 
фуқароларимизга етказиб берилаётган вакцина-
ларни олишимизга динимиз рухсат беради. Эм-
ланиш шаръан жоиз, чунки бу даволанишнинг 
бир кўринишидир. 

Юқумли касаллик билан хасталаниш ҳолатлари 
ортиб бораётган, унга қарши эҳтиёт чоралари кучай-
тирилаётган вақтда ҳар бир мўмин-мусулмон Аллоҳ 
таолонинг тақдирига рози бўлиб, жамоат жойларида 
ниқоб тақиш, ижтимоий масофани сақлаш, шахсий 
гигиена қоидаларига қатъий риоя этиш, касаллик-
нинг олдини олиш мақсадида соҳа мутахассислари 
томонидан тавсия этилган вакциналар билан тўлиқ 
эмланиш каби Республика махсус комиссияси томо-
нидан жорий этилган янги тартиб-қоидаларга қатъ-
ий амал қилиб, ўзимиз, яқинларимиз, қолаверса, 
юртдош ларимизнинг соғлиғини сақлайлик. 

Зеро, уламоларимиз айтганларидек: “Касаллик-
дан сақланиш уни даволашдан яхшироқдир”.

Бошланиши 1-бетда

Ушбу мақсадлар учун жорий йилда  
10 триллион сўм имтиёзли кредит ва  
2,5 триллион сўм субсидия (ҳар бир 
маҳаллага ўртача 1,3 миллиард сўм) 
ажратилиши маълум қилинди.

Бу борада маҳаллада тадбиркорлик 
ва деҳқончиликни ривожлантириш учун 
оилаларни зарур асбоб-ускуна ва иш 
қуроллари билан таъминлашга алоҳи-
да эътибор қаратиш зарурлиги қайд 
этилди.

Жорий йил деҳқончилик учун ажра-
тилаётган 80 минг гектар экин майдони 
ҳам, биринчи навбатда, юқорида қайд 
этилган тоифадаги оилаларга берила-
ди. Шу орқали 500 минг аҳолини дои-
мий даромад манбаи билан таъминлаш 
мумкин.

Мутасаддилар олдига экин ерла-
рини ажратиш ишларини танқидий 
муҳокама қилиб бориш, аҳолини пар-
рандачилик, қўй-эчкичилик, қуёнчи-
лик, балиқчилик, асал аричилик билан 
банд қилиш учун етакчи тадбиркор-
ларни жалб этиш, мавжуд имконият-
ларни ўрганиб, тадбиркорлар иштиро-
кида маҳаллаларни инкубатор билан 
таъминлаш, етиштирилган қишлоқ 
хўжалиги маҳсулотларини кафолатли 
сотиб олиш тизимини ташкил этиш ва-
зифаси қўйилди.

— Бир нарсани ҳамма аниқ тушуниб 
олиши зарур. Ҳоким ёрдамчилари — 
 Президентнинг маҳалладаги вакиллари 
ҳисобланади. Уларнинг асосий вазифа-
си — ўз маҳалласида тадбиркорликни 
ривож лантириш, иш ўрни яратиш, кам-
бағалликни қисқартириш ва оилалар 
даромадини кўпайтиришдан иборат. 
Бунинг учун ҳоким ёрдамчилари ҳар 
қандай бюрократиядан холи бўлиши, 
ҳеч қайси ҳоким ёки раҳбар уларни маж-
лисларга чақирмаслиги, турли ҳисобот-
лар билан “кўмиб ташламаслиги” лозим. 
Улар учун фақат шароит яратиб бериши 
керак, — деди Шавкат Мирзиёев.

Йиғилишда аҳоли мурожаатлари 
орқали жойлардаги вазият ўрганилиб, 
маҳаллалар қиёфаси ва ижтимоий 
муҳитини яхшилашга алоҳида эътибор 
қаратиш лозимлиги кўрсатиб ўтилди.

Бу ишлар, аввало, иқтисодий ва 
ижти моий аҳволи нисбатан оғир бўлган 
маҳаллалардан бошланади.

Шу муносабат билан ушбу маҳал-
лаларда инфратузилмани яхшилаш, 
ичимлик сув тармоқларини, боғча, мак-
таб, тиббиёт муассасалари, маданият 
марказларини таъмирлаш ва қуриш, 
бир сўз билан айтганда, одамларни 
рози қилишга устувор аҳамият бериш 
лозимлиги қайд этилди.

Йиғилишда тармоқ ва ҳудудлар раҳ-
барлари янгича тизимда ишлаш юзаси-
дан режаларини баён қилди.

— Давлатимиз раҳбари янги ти-
зим — ҳоким ёрдамчиларининг қан-
дай ишлаши кераклиги, маҳаллалар-
да тадбиркорликни ривожлантириш, 
янги иш ўринлари яратиш, аҳолининг 
даромадини ошириш бў йича аниқ ва-
зифаларни белгилаб берди, — деди 
маҳалла ва оилани қўллаб-қувват-
лаш вазири Раҳмат Маматов. — Ушбу 
тизим асосида иқтисодчиларнинг 
ҳар битта маҳаллага кириб бориши 
эҳтиёжманд аҳолининг даромадини 
оширишга, пировардида, уларнинг 
розилигига эришишга хизмат қила-
ди. Хусусан, маҳаллаларда тадбир-
корлик, деҳқончилик ёки чорвачилик 
қилишга хоҳиши бор, лекин моддий 
томондан имконияти йўқ фуқарола-
римиз ҳам кўп. Президентимиз ана 
шу масалаларни самарали ҳал қилиш 
учун катта маб лағ ажратиб, ҳоким 
ёрдамчиларига уни тўғри тақсимлаш 
орқали фуқароларнинг даромадини 
оширишнинг аниқ йўналишларини 
белгилаб берди.

Йиғилишда ҳоким ёрдамчилари 
маҳалланинг иқтисодий салоҳиятини 
юксалтириш, маҳалла раислари эса 
оилалардаги маънавий муҳитни яхши-
лаш бўйича ишлаши алоҳида таъкид-
лаб ўтилди.

— Ҳоким ёрдамчилари фаолиятини 
тўғри ташкил қилиш, уларнинг фаоли-
ятини мувофиқлаштириш вазифаси 

“МА²АЛЛАБАЙ” ИШЛАШ ТИЗИМИ
янги иш ºринлари яратиш ор¿али оилалар даромадини 

кºпайтиришга хизмат ¿илади
агентлигимиз зиммасига юклатилган, 
— деди Маҳаллабай ишлаш ва тад-
биркорликни ривожлантириш агентли-
ги директори Мирзоҳид  Убайдуллаев. 
— Ҳозирги кунда ҳоким ёрдамчилари 
ва уларга вазирликлардан бириктирил-
ган 300 нафар иқтисодий соҳа ходими 
жойларда янги тизим асосида ишни 
бошлади. Айни пайтгача улар томо-
нидан маҳаллаларда 20-25 фоиз хат-
лов ишлари амалга оширилди. Яъни 
аксарият ҳоким ёрдамчилари ҳар бир 
маҳалланинг умумий ҳолати билан 
яқиндан танишиб, тадбиркорлар билан 
маслаҳатлашган ҳолда ҳудуднинг имко-
ниятлари, маҳалланинг асосий ихтисос-
лашув драйверини белгилаб олди. 
Ҳоким ёрдамчилари ҳозирги кунда хо-
надонма-хонадон юриб, сўровнома ўт-
казиш орқали ҳар бир фуқаронинг тад-
биркорлик, деҳқончилик, чорвачилик, 
тикувчилик ёки пазандачилик қилиш, 
касб-ҳунар ўрганишга бўлган хоҳиш ва 
эҳтиёжларини ўрганяпти. Шулар асоси-
да 15 февралга қадар маҳаллаларни 
ривожлантириш бўйича “Йўл харитаси” 
ишлаб чиқилади. Давлатимиз раҳбари 
видеоселектор йиғилишида ана шу ўр-
ганиш жараёнларида нималарга кўпроқ 
эътибор қаратиш лозимлигини белги-
лаб берди. 

Йиғилишда “маҳаллабай” ишлаш ти-
зимини ташкил этиш бўйича аниқ вази-
фалар белгилаб берилди.

ИХТИСОСЛАШТИРИЛГАН ТАЪЛИМ ¯АМРОВИНИ КЕНГАЙТИРИШ 
ВА СИФАТИНИ ОШИРИШ БªЙИЧА ВАЗИФАЛАР ¯ªЙИЛДИ

— Бу Агентликни фақат 14 та мактаб учун тузгани-
миз йўқ. У Президент мактабларидаги муҳитни, мето-
дикани бошқа мактабларга ҳам олиб кириши керак, 
— деди Шавкат Мирзиёев.

Шунинг учун янги ўқув йилидан бошлаб, Нукус 
шаҳри ва вилоят марказларида иккитадан, туман 
ва шаҳарларда биттадан мактаб танлаб олиниб, 
 Президент таълим муассасалари агентлиги тизимига 
ўтказиладиган бўлди. Бунда ўша ҳудудда ривожлан-
ган тармоқлар, азалдан кучли ўқитилган фанларга 
алоҳида эътибор қаратиш зарурлиги қайд этилди. 
Шу мақсадда ишчи гуруҳ тузиб, ҳудудлардаги шаро-
итларни ўрганиш, танланган мактабларни янги стан-
дартлар асосида ўқув йилига тайёрлаш юзасидан 
кўрсатмалар берилди.

Ихтисослаштирилган мактабларга қабул тартиби, 
ўқувчи ва муаллимлар билимини баҳолаш тизимини 
ҳам қайта кўриб чиқиш кераклиги айтилди.

Давлатимиз раҳбари таълим-тарбия мазмунига 
ҳам алоҳида эътибор қаратди.

— Ихтисослаштирилган мактаб дегани 2 соат кўп 
дарс ўтиш дегани эмас. Унда болалар махсус фан 

бўйича тўлиқ билимга, кенг дунёқарашга эга бўлиши 
зарур. Ўқувчиларда миллий руҳ, ватанпарварлик ҳис-
си баланд бўлиши керак, — деди Президент.

Мактаб таълимини ривожлантиришга маҳаллий 
ҳокимликлар, университетлар ҳам масъул экани, ўз-
лари учун истиқболли кадрлар захирасини тайёрлаб 
бориши зарурлиги таъкидланди.

Таълим даражаси, аввало, ўқитувчининг билим ва 
малакасига боғлиқ. Шу боис, ихтисослаштирилган 
мактабларга раҳбар ва педагоглар икки босқичли тан-
лов асосида қабул қилинади. Президент таълим му-
ассасалари агентлигига ушбу тизим асосида юқори 
малакали ўқитувчиларни жамлаб, қўшимча ўқитиш, 
миллий ва халқаро сертификатлар олишига кўмакла-
шиш топширилди.

Агентликнинг Педагогик маҳорат ва халқаро баҳо-
лаш маркази негизида илмий марказ ташкил этиш 
вазифаси қўйилди. У ихтисослаштирилган мактаб-
ларнинг ҳар бир йўналиши бўйича халқаро методика 
асосида илғор таълим дастурлари ишлаб чиқиш би-
лан шуғулланади. 

Бу ишларни самарали ташкил этиш учун 
 Қорақалпоғистон Республикаси ва ҳар бир вилоятда 
 Президент таълим муассасалари агентлигининг ҳуду-
дий бўлимлари ташкил этилиши белгиланди.

Давлатимиз раҳбари мактабларда хорижий тил-
ларни ўқитиш сифати пастлигини кескин танқид 
қилди.

— Ривожланган мамлакатларда олийгоҳда тил 
ўргатмайди. Чунки талабалар ёшлигиданоқ иккита 
тилни билади. Биз 1-синфдан 11-синфгача чет тили-
ни ўргатамиз. Лекин мактабни битирган болаларнинг 
неча фоизи шу тилда гаплаша олади?! Бунга давлат-
нинг қанча пули кетаяпти! Қани натижадорлик, — дея 
ҳақли савол қўйди Президент.

Халқ таълими вазирлиги тизимидаги бошқа мак-
табларда ҳам таълим сифатини ошириш, фанлар ва 
хорижий тилларни чуқур ўргатиш масалаларига тўх-
талиб ўтилди.

— Таълим тизимини “оёққа қўймас” эканмиз, 
ислоҳотлар амалга ошмайди. Буни битта вазир-
лик ёки агентлик ҳам қилолмайди. Бунга бутун 
халқимиз, жамиятимиз маҳкам киришиши керак. 
Нажотимиз мактабда, нажотимиз таълимда, на-
жотимиз билимда, — дея таъкидлади Шавкат 
Мирзиёев.

Мутасаддиларга йиғилишда муҳокама қилинган 
масалалар ижроси бўйича қарор лойиҳасини тайёр-
лаш вазифаси қўйилди.

ЎзА

Ўтган йилларга назар соладиган бўлсак, сўнгги 
беш йилда барча соҳадаги янгиланишлар, инсон 
фаровонлиги ва қадр-қимматини оширишга қара-
тилган манзилли чора-тадбирлар амалда ўз нати-
жасини бермоқда.

Бугун янги Ўзбекистон “Инсон қадри устувор 
бўлган жамият ва халқпарвар давлат” деган 
ғоя негизида барпо этилмоқда. Президентимиз 
Шавкат Мирзиёев белгилаб берган бу улуғвор 
мақсад асосида халқимиз янгидан-янги ислоҳот-
ларнинг ҳақиқий муаллифига айланиб бормоқда.

Хусусан, “Ҳаракатлар стратегиясидан — 
Тараққиёт стратегияси сари” тамойили асо-
сида аҳоли фаровонлигини янада юксалтириш, 
иқтисодиёт тармоқларини трансформация қи-
лиш, инсон ҳуқуқлари ва манфаатларини сўз-
сиз таъминлаш, фаол фуқаролик жамиятини 
шакллантириш борасидаги ислоҳотларнинг 
устувор йўналишларини белгилаб олиш мақса-
дида Янги Ўзбекистоннинг 2022-2026 йилларга 
мўлжалланган тараққиёт стратегияси лойиҳаси 
ишлаб чиқилиб, 2021 йил 31 декабрдан бошлаб  
2022-2026.strategy.uz, jamoatchil ik.uz ва 
regulation.gov.uz электрон платформалари 
орқали кенг жамоатчилик муҳокамаси учун жой-
лаштирилди. Шу тариқа юртимиз аҳолиси ўз 
таклифларини билдириши учун имконият яра-
тилди. Ҳужжат лойиҳаси муҳокамаси 2022 йил-
нинг 15 январь кунига қадар давом этди.

Таъкидлаш жоизки, Тараққиёт стратегияси ло-
йиҳаси халқимизнинг юксак ишонч ва эътирофига 
сазовор бўлган Президентимизнинг сайловолди 
дастури ҳамда Президентлик лавозимига кири-
шиш тантанали маросимига бағишланган Олий 
Мажлис палаталари қўшма мажлисидаги нутқи-
да баён қилинган мақсад ва вазифалар асосида 
ишлаб чиқилди. Шунингдек, ушбу ҳужжат лойиҳа-
сида кенг жамоатчилик, юздан ортиқ вазирлик, 

идора, ташкилот ва ҳокимликлар томонидан ке-
либ тушган таклифлар ҳам ўз аксини топди.

Давлатимиз раҳбари таъкидлаганидек, бу 
муҳим концептуал ҳужжатда ислоҳотларимиз-
нинг узвийлиги ва давомийлигини таъминлаш 
мақсадида “Ҳаракатлар стратегиясидан — 
Тараққиёт стратегияси сари” деган тамойил 
асосий ғоя ва бош мезон сифатида кун тарти-
бига қўйилди.

Тараққиёт стратегияси лойиҳасида мамла-
катни ривожлантиришнинг қуйидаги 7 та устувор 
йўналиши доирасида 94 та мақсадга эришиш на-
зарда тутилди.

1. Инсон қадрини юксалтириш ва эркин фуқа-
ролик жамиятини янада ривожлантириш орқали 
халқпарвар давлат барпо этиш.

2. Мамлакатимизда адолат ва қонун устувор-
лиги тамойилларини тараққиётнинг энг асосий ва 
зарур шартига айлантириш.

3. Миллий иқтисодиётни ривожлантириш, унинг 
ўсиш суръатларини замон талаблари даражасида 
таъминлаш.

4. Адолатли ижтимоий сиёсат юритиш, инсон 
капиталини ривожлантириш.

5. Тараққиётни таъминлаш, ушбу соҳани туб-
дан ислоҳ этиш ва янги босқичга олиб чиқиш.

6. Умумбашарий муаммоларга миллий 
манфаат лардан келиб чиққан ҳолда ечим топиш.

7. Мамлакатимиз хавфсизлиги ва мудофаа са-
лоҳиятини кучайтириш, очиқ ва прагматик, фаол 
ташқи сиёсат олиб бориш.

Олиб борилган қизғин ва жиддий муҳокама-
лар асносида, фақатгина электрон платформа-
лар орқали 17 минг 535 та таклиф, шу жумладан, 
“Тараққиёт стратегияси” марказининг 2022-2026.
strategy.uz махсус веб-сайтига жамоатчилик 
муҳокамасига қўйилган даврдан то 15 январга 
қадар 15 минг 28 та, jamoatchilik.uz веб-сайти-
га 1148 та, regulation.gov.uz веб-сайтига 525 та,  
@YangiTaraqqiyotStrategiyasi ва @dscuzbekistan 
телеграм каналлари орқали 834 та таклиф келиб 
тушди.

Аҳоли ва тадбиркорлик субъектларининг ло-
йиҳа юзасидан таклиф ва фикр-мулоҳазаларини 
олиш ҳамда умумлаштириш мақсадида “Тарақ-
қиёт стратегияси” марказининг телеграм мессен-
жерида махсус каналлар очилди.

“Тараққиёт стратегияси” маркази ва унинг ҳам-
корлари, яъни давлат ва нодавлат ташкилотлари 
томонидан давлат органлари масъул ходимлари, 
соҳа мутахассислари, олимлар, профессор-ўқи-
тувчилар, турли соҳа вакиллари, маҳаллий ва 
халқаро экспертлар иштирокида конференция, 
учрашув ва давра суҳбатлари ташкил этилди.

Шунингдек, Марказ томонидан ЎзМТРК би-
лан ҳамкорликда мунтазам тарзда кунлик муҳо-
камалар ташкил этиб борилди. Жумладан, 
“O‘zbekiston-24” телеканалининг “Ахборот”, 
“Таҳлилнома”, “Янгиликлар” ва “Студия 2” каби 
информацион дастурлари, “Renessans” телека-
налининг “Мулоқот” кўрсатуви, “Yoshlar” телека-
налининг “Янги давр” информацион дастури орқа-
ли Янги Ўзбекистоннинг 2022-2026 йилларга мўл-

жалланган тараққиёт стратегияси ва уни “Инсон 
қадрини улуғлаш ва фаол маҳалла йили”да амал-
га оширишга оид давлат дастурига бағишланган 
50 дан ортиқ кўрсатув, суҳбат ҳамда тарғибот 
лавҳалари эфирга узатилди.

Албатта, буларнинг барчаси фуқароларимиз-
нинг муҳокамаларда ғайрат ва шижоат билан, 
ғоятда фаол иштирок этиши учун замин яратди, 
уларда улуғ ишларга дахлдорлик ҳиссини уйғотди. 
Натижада, юртдошларимиз томонидан телефон 
қўнғироқлари, мактублар, ижтимоий тармоқлар 
ҳамда оммавий ахборот воситалари орқали минг-
лаб таклифлар билдирилди.

Шунингдек, халқимизнинг фикрларини инобат-
га олиш мақсадида, “Тараққиёт стратегияси” мар-
кази мутахассислари томонидан хориждаги юрт-
дошларимиз орасида ҳам тарғибот ишлари олиб 
борилди, натижада улар томонидан ҳам эътибор-
га молик таклиф ва мулоҳазалар билдирилди.

Фуқароларнинг барча таклиф ва фикр-мулоҳа-
залари тегишли соҳа мутахассислари томонидан 
диққат билан ўрганиб чиқилди. Шуни алоҳида эъ-
тироф этиш жоизки, 100 дан ортиқ таклиф, айнан 
Тараққиёт стратегиясини тегишли равишда бойи-
тишга тўғридан-тўғри хизмат қилди. 

Жамоатчилик муҳокамалари давомида бил-
дирилган таклифлардан энг асослилари танлаб 
олинди. Уларнинг Стратегия лойиҳасида тизимли 
инобатга олиниши натижасида, аввал лойиҳа-
да кўрсатиб ўтилган 94 та мақсад муҳокамалар 
якунидан сўнг 100 тани ташкил этди. Шунингдек, 
уларга эришишнинг аниқ механизмлари ишлаб 
чиқилди.

Келиб тушган таклифлар ва изоҳларнинг таҳ-
лили шуни кўрсатдики, фуқаролар томонидан, 
асосан, миллий иқтисодиётни ривожлантириш, 
адолатли ижтимоий сиёсат юритиш, маҳалла-
лардаги ижтимоий сиёсатни кучайтириш, таълим, 
бандлик, пенсия таъминоти, кўчмас мулк ва одил 
судлов каби масалалар бўйича таклифлар билди-
рилди. Хусусан,

— маҳаллаларда “Иш марказлари”ни ташкил 
этиб, ишсизлик муаммоси билан доимо ва мунта-
зам ишлайдиган тизимнинг яратилиши;

— маҳалла раисининг йилига камида 4 марта 
фуқароларга ўз фаолияти тўғрисида ахборот бе-
риб бориши механизмини ишлаб чиқиш;

— халқ таълими тизимининг туман бўлинма-
лари фаолиятини тўлиқ рақамлаштирган ҳолда 
босқичма-босқич тугатиш ва тежалган маблағлар-
ни мактаб ўқитувчиларининг ойлигини оширишга 
қаратиш;

— ҳамма мактабларни қуёш энергияси бата-
реялари билан электрлаштириш орқали, улар-
ни узлуксиз электр билан таъминлаш ва электр 
энергиясига кетадиган харажатларни бошқа йўна-
лишларга сарфлашни йўлга қўйиш масалалари 
илгари сурилди.

Умуман олганда, муҳокамалар жараёни фақат 
бир ҳудуд, бир жамоа ўртасида эмас, балки ўзи-
нинг кенг кўламлилиги ва илмийлиги билан ажра-
либ туришини ҳам кўрсатди.

Хулоса ўрнида айтадиган бўлсак, Янги Ўзбе-
кистон тараққиёт стратегияси мамлакатимиз ри-
вожининг муҳим фундаментал асосларини ўзида 
қамраб олган бўлиб, фаолиятимизнинг устувор 
вазифаларини белгилаб беради. Халқаро ҳам-
жамиятнинг кўз ўнгида давлатимиз мавқеи ва 
обрўсини янада мустаҳкамлашга, инсон қадрини 
улуғлашга хизмат қилади.

²аракатлар стратегиясидан — тара¯¯иёт стратегияси сари

БИЛДИРИЛГАН ТАКЛИФ
ВА МУЛО²АЗАЛАР 

хал¿имизнинг улу¢ ишларга дахлдорлигини кºрсатди
Халқимизда “Етти ўлчаб, бир кес”, деган нақл бор. Албатта, шошилмасдан, 
маслаҳат билан амалга оширилган ҳар қандай ислоҳот муваффақият қозонади. 
Шу нуқтаи назардан, улкан, ҳаётбахш режалар соҳа мутахассислари, илмий 
доира вакиллари, маҳаллий ва халқаро экспертлар ҳамда кенг халқ оммаси 
билан кенгашиб, амалга оширилмоғи лозим. Ана шундагина ислоҳотлар давлат 
тараққиёти ва халқ манфаатига хизмат қилади.

Элдор ТУлЯкОВ,
“Тараққиёт стратегияси” 
маркази ижрочи директори

Янги Ўзбекистонни барпо этиш ҳамда 
Учинчи Ренессансга пойдевор қўйишдек 
улуғвор саъй-ҳаракатлар силсиласида бу-
гунги кунга келиб, шаҳар ва қишлоқларимиз 
таниб бўлмас даражада замонавий қиёфа 
касб этаётгани, иқтисодиётимиз жадал ўса-
ётгани, кўплаб ижтимоий иншоотлар барпо 
этилаётгани, мухтасар айтганда, янги Ўзбе-
кистоннинг бетакрор қиёфаси шаклланаёт-
гани барчамизга чексиз фахр-ифтихор, ғурур 
бахш этади, албатта.

Энг асосийси, барча соҳаларда шиддат 
билан олиб борилаётган ислоҳотлардан кўз-
ланган устувор мақсад — халқни рози қилиш, 
аҳоли фаровонлигини ошириш экани ватан-
дошларимизни беҳад мамнун қилиб, мамла-
катимизнинг эртанги келажагига дахлдорлик 
туйғуларини кучайтирмоқда.

Бугун ёши улуғ инсонлар ва ижтимоий ҳи-
мояга муҳтож одамларга бўлган эътибор ва 
ғамхўрлик ҳар қачонгидан ҳам юқори босқич-
га кўтарилгани биз, нуронийларнинг кунда-
лик ҳаёт тарзида ўз аксини топаётгани айни 
ҳақиқат.

Президентимизнинг шахсий ташаббуси 
билан ёши улуғ инсонларга ҳурмат-эҳти-
ром, иззат-икром кўрсатиш, нуронийларни 
ижтимоий ҳимоя қилиш, саломатликларини 
сақлаш, улар учун барча шарт-шароит, им-
коният ва имтиёзларни яратиб бериш дав-
лат сиёсатининг устувор йўналишларидан 
бирига айланди. Кексаларни ҳар томонлама 
қўллаб-қувватлаш, уларни эъзозлашга қара-
тилган амалдаги 20 га яқин қонун ҳужжат-
ларининг ижроси изчил таъминлаб келин-
моқда. Энг асосийси, ўтган беш йил ичида 
ёши улуғлар, имконияти чекланган фуқаро-
лар ва ёлғиз кексаларга кўрсатилаётган тиб-
бий-ижтимоий ёрдам даражаси ва сифати 
тубдан яхшиланди. 

Давлатимиз раҳбарининг ғояси билан 
ҳаётга жорий этилган 2021 йил октябрь 
ойининг биринчи ҳафтасидаги “Кексалар 
ҳафталиги”, ноябрь ойидаги “Кексалар 
учун туризм ойлиги” тадбирлари анъанага 
айланиб бормоқда. Ушбу тадбирларда ёши 
улуғлар ҳолидан хабар олиш, уй-жойла-
рини таъмирлаб бериш, шифохоналарда 
даволанаётган нуронийларни йўқлаш, мод-
дий ва маънавий ёрдам кўрсатиш савобли 
эзгу амал касб этаётир. 

Тошкент вилоятида истиқомат қилаётган 
кексалар ҳам Президентимиз олиб бора-
ётган инсон қадрини улуғлашга қаратилган 
оқилона сиёсат, айниқса, ўзларига кўрсати-
лаётган юксак эътибордан мамнун, бугунги 
ҳаётидан рози ва миннатдор эканликларини 
бот-бот такрорламоқда. Шу билан бирга,  юр-
тимиз тараққиёти, тинчлиги ва фаровонлиги 
бардавомлигини тилаб, изчил амалга ошири-
лаётган тарихий ислоҳотларга баҳоли қудрат 
ўз ҳиссаларини қўшишга тайёр эканлигини 
билдирмоқда.

Қадрли нуронийлар!
Барчамизга маълум, 2022 йил мамлака-

тимизда “Инсон қадрини улуғлаш ва фаол 
маҳалла йили” деб эълон қилинди. Инсон 
қадр-қимматини шарафлаш, ҳар бир шахс-
нинг ҳуқуқ ва эркинликлари, қонуний манфа-
атларини таъминлаш эса, бевосита маҳал-
ла билан боғлиқ қадрият. Зеро, маҳалла  
тинчлиги — юрт тинчлиги, маҳалла ободлиги 
— мамлакат ободлиги, маҳалла фаровонли-
ги — халқ, эл-юрт фаровонлигидир. 

Шу боис, маҳаллаларда фаол ва самара-
ли иш олиб бориш бу йилги фаолиятимиз-
нинг бош мезонига айланмоқда. Бу борада, 
албатта, кўпни кўрган, бой ҳаётий тажри-
бага эга кексаларнинг ўрни ва роли беқи-
ёс. Шундай экан, маҳаллаларимизни обод 
гўшага айлантириш, ижтимоий-маънавий 
муҳитни соғломлаштириш, тинчлик-барқа-
рорликни сақлаш ва аҳиллик-ҳамжиҳатлик-
ни таъминлаш ишларига биз ҳам муносиб 
ҳиссамизни қўшайлик. Айниқса, якка-ёлғиз, 
ўзгалар парваришига муҳтож қариялари-
миз ҳолидан доим хабардор бўлиб, уларни 
тез-тез йўқлаб турайлик, кўнглини олайлик. 
Сафлари тобора сийраклашиб бораёт-
ган Иккинчи жаҳон уруши қатнашчиларига 
алоҳида эъзоз-эътибор кўрсатайлик. Ярим 
асрдан кўп аҳил ва тотув яшаб, эл-юрт хиз-
матига камарбаста солиҳ фарзандлар тар-
биялаган, барча ҳавас қилувчи намунали 
оила қурган пиру бадавлат отахон-онахон-
ларимизнинг олтин тўйларини нишонлашга 
бош-қош бўлайлик, уларнинг ҳаётий тажри-
баларини ёш оилалар орасида кенг тарғиб 
этайлик.

Шу билан бирга, ёшларни миллий қад-
риятларимиз руҳида етук ва ватанпарвар 
инсонлар этиб тарбиялаш, маҳалла ва кў-
чаларни обод қилиш, томорқадан унумли 
фойдаланиш, ишсизликни бартараф этиш, 
камбағалликни қисқартириш, оилалар мус-
таҳкамлигини таъминлаш, ажрашишларнинг 
олдини олиш, умуман, жамият, маҳалла ва 
оилалар ҳаётига оид ҳар бир масалага ечим 
топишда фаол иштирок этайлик.

Айниқса, дунёда кескин кураш ва рақо-
бат ҳукм сураётган, манфаатлар тўқнашу-
ви кучайиб бораётган бугунги глобаллашув 
шароитида миллий ўзлик ва маънавий 
қадриятларга қарши таҳдид ва хатарлар 
тобора ортиб, ёшлар онгини эгаллашга 
бўлаётган уринишлардан барчамиз яхши 
хабардормиз. Бундай таҳликали вазият-
дан, биринчи навбатда, биз — ёши улуғ ин-
сонлар огоҳ ва ҳушёр бўлиб, ёш авлодни 
тўғри йўлга бош лайлик, фарзандларимиз-
ни комил инсонлар этиб тарбиялаш учун 
кексалар суҳбатига кўпроқ жалб қилайлик, 
уларни ҳар бир масалада етти ўлчаб бир 
кесишга ўргатайлик.

Бинобарин, халқимиз азал-азалдан “Бир 
болага етти маҳалла ота-она”, “Маҳалланг — 
отанг, маҳалланг — онанг” каби ҳикматларга 
амал қилиб яшаб келган. Ёшларнинг ахлоқ- 
одоби, ўзини тутиши, таълим-тарбия олиши 
учун маҳалладаги ёши улуғ кайвонилар ҳам 
ўзини ота-она билан баробар  масъул ва жа-
вобгар деб билган. Шунинг учун ҳам маҳал-
лаларимиз тинч-осойишта, турли иллатлар-
дан холи бўлган, оилавий ажрашишлар жуда 
кам учраган. Аксарият маҳаллаларда оқ-
соқолларнинг бир оғиз гапи, панд-насиҳати 
билан ҳар қандай муаммо ҳал бўлган. 

Шундай экан, маҳаллаларимизда аза-
лий қадриятларимиз, миллий урф-одат ва 
анъ аналаримизга таянган ҳолда, маъна-
вий-маърифий ишлар самарадорлигини 
ошириш, баркамол авлодни тарбиялаш, 
оилавий ажримлар, жиноятчилик ва ҳуқуқ-
бузарликларнинг олдини олиш, умуман, 
ижтимоий-сиёсий, маданий-маърифий ҳаё-
тимизни тубдан янгилашга қаратилган ис-
лоҳотлар рўёбини таъминлашда нуронийлар 
ташаббусни қўлга олайлик, алоҳида фаол-
лик кўрсатиб, ибрат намуналарини намойиш 
этайлик. Бу борада барча шаҳар ва туман-
ларимиздаги “Нуронийлар” жамоатчилик 
кенгашлари, маҳаллалардаги “Кексалар 
маслаҳати” ва “Бувижонлар мактаби” гу-
руҳлари, маҳаллаларимизнинг фахру ифти-
хори бўлган фаол кексаларни ўрнак бўлишга 
чақирамиз. 

Маҳаллаларимизда маънавий муҳитни 
янада яхшилашнинг энг самарали тизими 
сифатида йўлга қўйилган “Ҳар бир нуро-
ний — беш нафар ёшга мураббий” тамо-
йили асосидаги саъй-ҳаракатларимизни 
ҳам янгича мазмун-моҳият билан бойитган 
ҳолда, мураббий нуронийларимиз томони-
дан ёшлар маънавиятини ошириш, улар 
онгида ватанпарварлик туйғуларини камол 
топтириш, миллий қадриятларимизга ҳур-
мат руҳида тарбиялаш борасида тизимли 
ишларимиз самарадорлигини оширайлик.

Бугунги пандемия шароитида аҳолини, 
айниқса, ёш авлодни коронавируснинг оғир 
оқибатларидан хабардор қилиш, бу бора-
да ўрнатилган тартиб-қоидаларга оғишмай 
амал қилиш, одамларни соғлом турмуш ке-
чиришга чақиришда ҳам ташаббускорликни 
қўлга олайлик.

Мухтасар айтганда, Учинчи Ренессансга 
пойдевор қўйиш ва янги Ўзбекистонни бар-
по этишдек улуғвор мақсад-вазифаларни 
амалга ошириш, мамлакатимиз ижтимоий- 
сиёсий, маданий-маърифий ҳаётини тубдан 
янгилаш, Ватанимиз тараққиёти, халқимиз 
фаровонлиги ва бахт-саодати йўлида олиб 
борилаётган бугунги тарихий ўзгариш лар 
жараёнидаги ҳаётбахш ислоҳотлар сама-
радорлигини таъминлаш йўлида мамлака-
тимизнинг барча нуроний-кексаларини бир 
ёқадан бош чиқариб, аҳиллик ва ҳамжиҳат-
ликда, тотувлик ва уюшқоқликда янада 
фаол иш олиб боришга даъват этамиз.

Шундагина миллий юксалишимиз йўлида 
бошланган яна бир янги давр — Янги Ўзбе-
кистон Тараққиёт стратегиясида белгиланган 
барча соҳа ва тармоқлар, минтақа ва ҳудуд-
лар, хусусан, ҳар бир маҳалла бўйича олди-
мизга қўйилган юксак мақсадларга, албатта, 
етамиз.

Бу борада мамлакатимизнинг барча 
 нуронийларига мустаҳкам соғлик, тинчлик- 
омонлик, омад ва муваффақиятлар, улкан 
ютуқлар ёр бўлишини тилаймиз.

ТОШКЕНТ ВИЛОЯТИ 
НУРОНИЙЛАРИНИНГ

ªЗБЕКИСТОН НУРОНИЙЛАРИГА 
МУРОЖААТИ

ЯнгичА ЁндАШУВлАр

Ўз навбатида, маҳсулотларнинг бо-
зор тамойиллари асосида очиқ биржа 
савдолари орқали сотилиши тадбир-
корларнинг улардан эркин фойдалани-
шига, ишлаб чиқарувчилар фаолияти 
самардорлиги ошишига ва улар маҳ-
сулотларига нисбатан эркин нархлар 
шаклланишига хизмат қилмоқда. 

Ўтган йили “Ўзбекистон республика 
товар-хомашё биржаси” сезиларли да-
ражада ўсиш ва ривожланиш кўрсат-
кичларини намоён этди. Хусусан, бир-
жанинг барча савдо платформаларида 
тузилган битимларнинг умумий ҳажми 
қарийб 87,3 триллион сўмни ташкил 
қилди. Бу кўрсаткич мамлакатимиз 
ялпи ички маҳсулотининг тахминан  
12 фоизини ташкил этади. Алоҳида 
таъкидлаш керакки, биржа товар ай-
ланмаси 2020 йилга нисбатан 63 фоиз-
га, 2019 йилга нисбатан эса икки маро-
табага ўсган.

Бунда тузилган битимлар ҳажми-
нинг 85 фоизи биржа савдоларига, қол-
ган қисми эса электрон тижорат савдо 
тизимлари, шу жумладан, кўргазма-яр-
марка савдолари, электрон давлат ха-
ридлари, авторақам ва мобиль рақам 
онлайн аукционлари ҳиссасига тўғри 
келди.

2021 йил якунларига кўра, давлат 
харидлари бўйича электрон савдо 
тизими xarid.uzex.uz платформасида 
жами 1 миллиондан зиёд (11 триллион 
сўмлик) битимлар тузилди. 2020 йил 
билан солиштирганда улар сон жиҳат-
дан 33,6 фоиз, ҳажми бўйича 2,6 маро-
табага кўпайган.

Давлат харидлари бўйича ўтказил-
ган электрон савдолар натижасида 
бюджет ва корпоратив буюртмачилар 
маблағларининг тежалиши 2020 йилга 
нисбатан 86,8 фоизга ортиб, 1,7 трил-
лион сўмни ташкил қилди.

2021 йилда avtoraqam.uzex.uz 
веб-сайтида онлайн-аукционлар орқа ли 
298,8 миллиард сўмлик 139,4 мингдан 
зиёд авторақам сотилди. Бунда, улар 
сони 40 фоизга, ҳажми 21 фоизга ош-
ганини қайд этиб ўтиш жоиз. Тузил-
ган битта битимнинг ўртача қиймати  
2,1 миллион сўмга тенг бўлди.

Бу  натижаларга  эришишда 
 Президентимизнинг 2021 йил 17 март-
да қабул қилинган “Юқори ликвидли ва 
монопол товарларни сотиш жараён-
ларига бозор механизмларини жорий 
этишни давом эттириш чора-тадбир-
лари тўғрисида”ги қарори катта туртки 
берди. 

Мазкур қарор, айниқса, тадбиркор-
ларимиз учун кўплаб янги имконият-
ларни очиб берди. Тадбиркорлик субъ-
ектлари учун очиқ биржа савдолари 
орқали товар ресурсларидан эркин 
фойдаланиш  кенгайди. Хусусан, ўт-
ган йилда биржа савдолари орқали 
поливинилхлорид (42,5 минг тонна), 
формалин (2,5 минг тонна), истеъмол 
ва техник этил спирти (3 731,6 минг де-
калитр), кумуш (497 килограмм), экс-
тракция пахта мойи (2,9 минг тонна)  

ва нефть ва газ конденсати (5,5 минг 
тонна) каби янги юқори ликвидли маҳ-
сулотлар сотилиши йўлга қўйилиб, 
улар бўйича ҳақиқий бозор нархлари 
шаклланди.

Пировардида, биржа савдола-
рида иштирок этган тадбиркорлар 
сони  2020 йил даги 31,4 мингтадан  
59,7 мингтагача ошди. Уларнинг бир-
жадаги фаоллиги ўсиши деярли барча 
ҳудудларда кузатилди.

Натижада ўтган йили тадбиркорлик 
субъектлари биржадан 20,1  триллион 
сўмлик маҳсулотлар сотиб олди. 
Бу 2020 йил билан солиштирганда  
50,3 фоизга кўп демакдир. Айни пайт-
да уларнинг электрон савдолар орқали 
12,9 триллион сўмлик маҳсулот сотга-
ни ва бу  2020 йилга нисбатан 80 фоиз-
га ўсганидан далолат беради. 

Биржа ўз мижозлари учун янги хиз-
мат турларини тақдим этиб, бизнес 
жараёнларига инновацион ечимларни 
фаол тарзда жорий этиб келяпти. Ху-
сусан, тадбиркорларнинг давлат ха-
ридларида иштирокини кенгайтириш 
буюртмачи ва етказиб берувчиларнинг 

давлат харидларида иштирокини сод-
далаштириш мақсадида xarid.uzex.uz 
янги ягона портал ишга туширилди. 

Мазкур порталда давлат харидла-
рининг барча турлари бирлаштирилди 
ва маҳсулотлар параметрларини акс 
эттирувчи товарлар ҳамда хизмат-
ларнинг ягона классификатори жорий 
қилинди. Бу, ўз навбатида, портал-
га лотларни жойлаштиришни енгил-
лаштиради ва буюртмачиларга сифат-
сиз товарларни етказиб бериш билан 
боғлиқ муаммоларни бартараф этишга 
кўмаклашади.

Биржада замонавий электрон ти-
жорат савдо тизимлари жорий этилга-
ни эвазига UZEX биржаси ўтган йили 
мамлакатимизда “Электрон давлат 
хизматлари соҳасида энг яхши IT-ло-
йиҳа” сифатида алоҳида эътирофга 
сазовор бўлди.

2022 йилда мамлакатимизда бир-
жа механизмларини янада ривожлан-
тириш ишлари давом эттирилади ва 
Вазирлар Маҳкамасининг  2021 йил 
27 декабрдаги “Товар-хомашё биржа-
ларида фьючерс савдоларини жорий 
қилиш ҳамда маҳсулотларни авто-
транспортда ташиш хизматларининг 
электрон логистика савдо порталини 
ташкил этиш чора-тадбирлари тўғри-
сида”ги қарори ижросини таъминлаш-
га алоҳида эътибор қаратилади.

Мазкур қарор биржа савдола-
рига янги савдо воситаларини, шу 
жумладан, товар деривативлари-
ни босқичма-босқич жорий қилиш 
ҳамда маҳсулотларни автотранс-
портда ташиш хизматларининг тў-
лиқ рақамлашган шаффоф навбат 
тамойилига асосланган электрон 
логистика савдо порталини ташкил 
этишни ҳам назарда тутади.

Таъкидлаш лозимки, фьючерс сав-
долари Ўзбекистон учун мутлақо янги 
бозор бўлиб, ушбу биржа инструмен-
ти товар бозорларида нархларнинг 
ўзгарувчанлигидан суғурталаш (хед-

Сўнгги йилларда мамлакатимизнинг товар бозорларида 
замонавий механизмларни кенг жорий этиш, шаффофликни 
таъминлаш, савдо иштирокчилари учун тенг шароитлар 
яратиш, рақобат муҳитини ривожлантириш ва илғор ахборот-
технологияларини жорий этиш бўйича изчил ишлар амалга 
оширилмоқда.

Зиёвиддин БАдриддинОВ,
“ўзбекистон республика 
товар-хомашё биржаси” 
акциядорлик жамияти 
бошқаруви раиси

Унда 2020 йилдан бошлаб атмос-
ферадаги карбонат ангидрид газини 
камайтириш, глобал ўртача ҳарорат 
кўтарилишини 2°Cдан пастда ушлаб 
туриш ва ўсишни 1,5°C билан чеклаш-
га қаратилган чора-тадбирлар қабул 
қилиш назарда тутилади. Шундан 
келиб чиқиб, мамлакатлар зарарли 
чиқиндиларни камайтириш бўйича ўз 
зиммаларига бир қатор мажбурият-
ларни олган эди.

Глобал ўртача ҳарорат ўсиши-
ни меъёрда ушлаб туришда қайта 
тикланувчи энергия манбаларидан 
фойдаланишни кенгайтириш, энергия 
тежовчи ва энергия самарадор техно-
логияларга ўтиш орқали эришиш мум-
кинлиги ўз исботини топиб улгурди. 
Бу борада истиқболли йўл сифатида 
водород эътироф этилмоқда. Бугун 
водородни ёқилғи сифатида ишла-
тадиган станциялар ҳар томонлама 
манфаатли, деб қаралмоқда. 

Маълумки, водород идеал энер-
гия манбаи ва экологик тоза ёқилғи 
ҳисобланади. Унинг ёниш иссиқлик 
қуввати 1,17 ГДж/килограмм бўлиб, 
бу нефтникидан деярли уч баробар, 
табиий газдан тўрт баробар юқори.  
Водород ёқилғи элементида кислород 
билан қўшилиб сув ҳосил қилади ва 
электр энергияси ишлаб чиқаради. 

нега  шу  пайтгача  бу  соҳа  
оқсаётган эди?

Мамлакатимизда 2020 йилда 
ишлаб чиқарилган 63,6 миллиард кВт.
соат электр энергиясининг қарийб  
90 фоизи (57,2 миллиард кВт.с.) қа-
зиб олинадиган углеводородлар ҳи-
собига ишлаб чиқарилди. Ўзбекистон 
Иқтисодий тадқиқотлар ва ислоҳотлар 
марказининг маълумотларига кўра, 
ҳозирги ресурслардан фойдаланиш 
тенденцияси сақланиб қолган тақдир-
да, қазилма углеводород захиралари 
20-30 йилга етади.  Шундай шароит-
да водород энергетикаси соҳасида 
илмий тадқиқотлар олиб бориш ва 
илмий кадрларни тайёрлашга етарли 
эътибор қаратилмагани, олий таъ-
лим муассасаларида бу йўналишда 
мутахассисларни тайёрлаш йўлга қў-
йилмагани ҳамда тармоқни ривожлан-
тиришга оид узоқ муддатли дастур 
қабул қилинмагани ва тегишли нор-
матив-ҳуқуқий база шакллантирил-
магани ҳам унинг ривожланмаётгани 
сабабларидан эди. 

лаборатория  ва  марказ 
фаолияти йўлга қўйилди

Водород энергетикаси технология-
лари соҳасида илмий изланишларни 
жадаллаштириш ҳамда жаҳон таж-
рибаси ва эришилаётган натижалар 
билан ҳамнафас бўлиш мақсадида 
Президентимизнинг 2021 йил 9 апрел-
даги “Ўзбекистон Республикасида 
қайта тикланувчи ва водород энерге-
тикасини ривожлантириш чора-тад-
бирлари тўғрисида”ги қарори қабул 
қилинди. Унга кўра, Ўзбекистон Фан-
лар академиясининг “Халқаро қуёш 
энергияси институти” МЧЖ негизида 
Энергетика вазирлиги ҳузурида Қайта 
тикланувчи энергия манбалари мил-
лий илмий-тадқиқот  институти ташкил 
этилди. Унинг тузилмасида Водород 
энергетикаси илмий-тадқиқот маркази 
ҳамда Қайта тикланувчи ва водород 
энергетикаси технологияларини синаш 
ва сертификатлаш лабораторияси фао-
лиятини йўлга қўйиш таклифлари маъ-
қулланди. Институт илмий ходимларига 
эса қайта тикланувчи ва водород энер-
гетикасини ривожлантириш бўйича 
миллий стратегия лойиҳасини ишлаб 
чиқиш вазифаси юклатилди. 

Шунингдек, Инновацион ривожла-
ниш вазирлиги томонидан давлат 
дас турлари доирасида амалий ҳамда 
инновацион лойиҳалар танловида 
умумий қиймати 5,9 миллиард сўмлик 
4 та лойиҳа молиялаштирилиб,  Мате-
риалшунослик институтининг ноёб ил-
мий объекти ҳудудида 10 кВт қувватли 
қуёш фотоэлектр станцияси ўрнатил-
ди ва “Эрликон” электролизерининг 
конструкцияси асосида янги мукам-
маллашган водород электролизери 
намунаси ишлаб чиқилди. 

Водород энергетикаси илмий- 
тадқиқот маркази томонидан 
Германия нинг Reiner Lemoine Institut 
(RLI)  илмий текшириш институти би-
лан ҳамкорликда  “Green Hydrogen 
Generation Potential based on 
Renewable Energies in Central Asia 
— GREEN-HyReCA” номли лойиҳа 
тайёрланиб, Германия нинг German 
Ministry for Education and Research 
(BMBF) фондига топширилган. Лой-
иҳада Марказий  Осиёда яшил во-
дородни ишлаб чиқариш, истеъмол 
қилиш ва экспорт имкониятларини 
ўрганишга қаратилган тадқиқотлар 
олиб борилади. Шунингдек, Жану-
бий Кореянинг “Hn Power Inc.” ком-
панияси билан ҳамкорликда янги 
лойиҳа  шакллантирилди ва Official 
Development Assistant (ODA) фондига 
топшириш учун тайёрланди.

“водород йўлаги”  
ёхуд  хориж  тажрибаси 

Маълумотларга кўра, 1995 йилдан 
Канада жаҳонда биринчи бўлиб шаҳар 
транспорт паркида водород ёқилғиси-
дан фойдаланишни бошлаган. Ора-
дан ўн йил ўтиб, бундай ташаббус 
Голландия, Испания, Германия, Ита-
лия, Люксембург, Исландия мамла-
катларида ҳам йўлга қўйилган. 
Италиянинг Enel компания-
си 2010 йилда қуввати 
16 МВтга тенг,  
17 минг тонна 
СО2 мод-

даси атмосферага чиқишининг олди-
ни оладиган биринчи водород электр 
станциясини ишга туширган.

2018-2019 йилларда Австралия, 
Жанубий Корея, Германия, Буюк Бри-
тания каби давлатлар, АҚШнинг айрим 
штатлари ўзининг Водород стратегия-
ларини ишлаб чиққан ва тасдиқлаган. 
Германия 2018 йилда автомобилга во-
дород қуядиган 180 та шохобча барпо 
этган ва 2023 йилга келиб, улар сонини 
500 тага етказишни режалаштирган. 
Япониянинг Водород дастурига муво-
фиқ, 2020 йилда 1,4 миллион дона, 
2030 йилга келиб 5,3 миллион дона во-
дородли ёқилғи элементларини фой-
даланишга топшириш кўзда тутилган.

Халқаро экспертларнинг фикрича, 
2050 йилгача жаҳон энергетикасидаги 
водород энергияси улуши 18 фоизни, 
аср сўнгига келиб 40 фоиздан кўпроқ-
ни ташкил этиши прогноз қилинмоқда.

Ўз навбатида, Европа Иттифоқи 
“Водород йўлаги” (H2 live) дастурини 
тасдиқлади ва унга кўра, 2030 йилга 
қадар 10 дақиқалик масофада авто-
мобилларга водород қуйиш шахобча-
лари қуришни назарда тутади. 

Стратегия 2022-2025 
йилларга мўлжалланмоқда

Тан олиш керакки, мамлакатимиз-
да яқин йилларга қадар республика-
да водород энергетикасига етарлича 
 эътибор берилмаган эди. Фақат, айрим 
олимлар томонидан қуёш энергиясидан 
водород олиш, қаттиқ оксидли водород 
ёқилғи элементларини яратиш бўйи-
ча илмий тадқиқотлар олиб борилган. 
Президентимиз қарори билан ишлаб 
чиқилиши белгиланган Ўзбекистон Рес-
публикаси водород энергетикасини ри-
вожлантириш миллий стратегиясида 
соҳада кадрлар тизимини ривожланти-
ришни олий таълимдан кейинги таълим 
— докторантурани йўлга қўйиш ҳамда 
водород технологиялари соҳасини ри-
вожланиш талабларига монанд доктор-
лик диссертацияларнинг устувор илмий 
мавзуларини шакллантириб бориш ва-
зифаси қўйилмоқда. Водород энергети-
каси соҳасидаги тадқиқот мавзуларини 
танлашда асосий эътибор қайта тикла-
нувчи манбалардан олинган электр 
энергияси ҳисобига электролиз усули 
билан водород ишлаб чиқариш, му-
жассамлашган қуёш энергияси билан 
сувни қиздириш ва катализаторлардан 
(шу жумладан, наноструктурали) фой-
даланиш ҳисобига, 2027 йилга келиб 
ишлаб чиқариладиган (1 килограмм) 
водороднинг таннархини 1,5 АҚШ дол-
ларигача пасайтиришга эришиш каби 
йўналишлар кўзда тутилмоқда. 

Мухтасар айтганда, яшил водо-
роднинг юртимиздаги истиқболи жуда 
юқори. Уни ривожлантириш йўлида 
дастлабки муҳим қадамлар ташланди. 
Галдаги вазифамиз, бу борада кадрлар 
салоҳиятини юксалтириш ҳамда бор 
имкониятларимизни ишга солишдир. 

“яшил” и¿тисодиётни ривожлантиришнинг му³им йºналиши

Санжар БЕрдиЕВ,
инновацион ривожланиш 
вазирлиги Тармоқ 
корхоналарида инновацион 
экотизимни ривожлантириш 
бошқармаси бошлиғи

жирлаш), бозор нархлари барқарорли-
гини таъминлаш ҳамда иқтисодиётга 
маҳаллий ва хорижий инвесторларни 
жалб қилиш имконини яратади.

Айни пайтда “Ўзбекистон республи-
ка товар-хомашё биржаси”да суюлти-
рилган газ ва цемент учун ҳисоб-китоб 
фьючерс контрактлари бўйича тест 
режимида дастлабки электрон биржа 
савдолари ўтказилмоқда. Ушбу сав-
долар мобайнида биржа мутахассис-
лари ва брокерлари деривативлар 
бозорининг ишлаш механизми ҳамда 
тамо йилларини батафсил ўрганиб, ўз-
лаштириб олмоқда.

Лойиҳанинг навбатдаги босқичла-
рида фьючерс савдолари, клиринг ва 
ўзаро ҳисоб-китоблар бўйича элек-
трон тизимларнинг якуний конфигура-
циясини аниқлаш ва жорий этиш, янги 
тизим иштирокчилари сонини кенгай-
тириш, маҳаллий трейдерлар учун 
ўқув курслари ҳамда тренингларни 
ташкиллаштириш режалаштирилган. 
Жумладан, 2022 йилда товар-хомашё 
биржаларида маҳсулот дериватив-
лари, фьючерс савдоларини тартиб-
га солиш соҳасида ваколатли орган 
бўлган Монополияга қарши курашиш 
қўмитаси билан келишган ҳолда, фью-
черс савдоларини ўтказиш қоидала-
ри ва улар бўйича клирингни амалга 
ошириш тартиби ишлаб чиқилиб, тас-
диқланади.

Хорижий ҳамкорлар ва халқаро 
экспертларни жалб қилган ҳолда, бир-
жада фьючерс савдолари, клиринг ва 
ўзаро ҳисоб-китобларнинг электрон 
тизимлари якуний версияси махсус 
дастурий таъминот асосида ишга ту-
ширилади.

Бир вақтнинг ўзида биржада муома-
лага чиқарилган фьючерс контрактлари 
ликвидлилигини таъминлаш ва савдо 
иштирокчиларини кенгайтириш мақса-
дида биржа аъзолари, уларнинг мижоз-
лари учун бу борада алоҳида ўқув курс-
лари ҳам ташкиллаштирилади.

Маълумки, ўтган йили биржа сав-
доларида сотилаётган маҳсулотлар-
ни ташиш соҳасида шаффофликни 
таъминлаш ва соф рақобатни ривож-
лантириш мақсадида e-logistika.uzex.
uz электрон логистика савдо портали 
ишга туширилган эди.

Янги қарорда мазкур порталда бу-
юртмачи ва юк ташувчиларни рўйхат-
дан ўтказиш, юк ташиш бўйича элек-
трон савдоларни амалга ошириш 
ҳамда шартнома тузиш тартиби, ту-
зилган шартномалар бўйича томон-
ларнинг мажбуриятларини кафолат-
лаш механизмлари белгиланган.

Порталга юклар ҳаракатланишини 
реал вақт режимида кузатиш, диспет-
черлик хизмати ва юк ташувчи компа-
ниялар хизматини баҳолаш функция-
лари ҳам киритилади.

Товарларни сотиш жараёнига бозор 
тамойилларининг фаол жорий қилини-
ши мамлакатимизда яширин иқтисо-
диётнинг қисқариши ва солиқ базаси 
кенгайиши, шунингдек, бозорда талаб 
ва таклиф мувозанатини таъминлаш, 
маҳсулотлар нарх-навоси кескин ўси-
шидан ҳимояланиш, биржа савдо 
иштирокчиларининг шартномавий му-
носабатларини янада мустаҳкамлаш 
ҳамда тадбиркорлик субъектларининг 
бўш маблағларидан самарали фой-
даланишлари учун асос бўлиб хизмат 
қилади.

ЭРКИН БИРЖА БОЗОРИ ªЗ 
САМАРАСИНИ КªРСАТМО¯ДА

қАйТА ТиклАнУВчи ЭнЕргиЯ МАнБАлАри

ВОДОРОД  
ЭНЕРГЕТИКАСИ

Жаҳон ҳамжамияти олдида турган долзарб масалалардан бири, шубҳасиз, глобал исиш 
муаммосидир. Тадқиқотчилар фикрига кўра, глобал ўртача ҳарорат яна икки даражага 
кўтарилса исишни ўнглаб бўлмас ҳолатга олиб келиши мумкин. Вазият янада қийинлашувига 
йўл қўймаслик мақсадида БМТнинг Иқлим ўзгариши тўғрисидаги доиравий конвенциясига 
кўра, 2015 йил 12 декабрда консенсус асосида Париж келишуви қабул қилинган эди. 

Гап шу ҳақида кетар экан, аввало, ўз ҳаётимни 
эл-юртимиз тинчлиги ва осойишталигини асраш-
дек, жамиятимизда қонун устуворлигини таъмин-
лаш, жиноятчиликка қарши кураш ва унинг олдини 
олишдек эзгу ва олижаноб ишга бағишлаганимдан 
фахрланаман. 

Президентимиз Шавкат Мирзиёев таъкидла-
ганидек, тинчлик ва соғлиқ, бу — ҳар бир инсон, 
бутун халқимиз учун ҳеч нарса билан ўлчаб бўл-
майдиган бебаҳо неъмат. Айниқса, давлатимиз 
раҳбарининг “Мен Янги Ўзбекистоннинг ички 
ишлар органлари ходимлари — ватанимиз-
нинг асл ўғлонлари сифатида замонавий би-
лимларни эгаллаган, маънавий ва маърифий 
дунёси бой, ҳар қандай хавф-хатарга қарши 
матонат билан курашишга тайёр халқимиз-
нинг чин маънодаги ҳимоячилари эканингизга 
қатъий ишонаман”, деган сўзлари нафақат мен, 
балки барча тизим ходимларида ўз касби ва хиз-
матидан фахрланиш, завқланиш ҳиссини жўш ур-
дирди.

Бу эса, юртимиздаги янгиланиш жараёнлари ва 
ислоҳотларга дахлдорликни чуқур ҳис қиладиган, 
мамлакатимизнинг энг ривожланган давлатлар қа-

торига киришидаги ўз ўрни ва иштирокини теран 
англайдиган, бу йўлда фаол фуқаролик позиция-
сига, креатив ва инновацион тафаккурга эга бўл-
ган замонавий раҳбарларни тарбиялашни тақозо 
этади.

Дарҳақиқат, раҳбарнинг масъулиятини оши-
риш, жиноятчиликка қарши курашда куч ва воси-
талардан оқилона фойдаланишнинг сир-асрор-
ларини пухта ўзлаштирмасдан туриб, ички ишлар 
фаолияти самарадорлигини тубдан ошириб бўл-
майди. 

Президентимизнинг 2021 йил 15 апрелдаги 
“Ички ишлар органлари учун профессионал 
кадрларни тайёрлашнинг сифат жиҳатидан 
янги тизимини жорий этиш бўйича чора-тад-
бирлар тўғрисида”ги қарори қабул қилиниши 
билан ички ишлар органлари учун мутахассис-
лар тайёрлашнинг мутлақо янги тизимини жорий 
этиш, ходимларнинг малакасига қараб хизмат 
бўйича ўсишини таъминлаш, шунингдек, куч ва 
воситаларни самарали бошқаришда раҳбар кадр-
ларнинг интеллектуал, касбий салоҳиятини янада 
оширишга йўналтирилган бир қатор устувор вази-
фалар ижросига қаратилди.

Табиийки, ички ишлар органлари тизимининг 
таркибий қисми сифатида вазирлик Академияси-
да ҳам туб ислоҳотлар амалга оширилди ҳамда 
ички ишлар органлари учун профессионал кадр-
ларни тайёрлашнинг сифат жиҳатидан янги тизи-
мига ўтилди. 

Хусусан, 2021/2022 ўқув йилидан бошлаб Ички 
ишлар вазирлиги Академиясида жаҳон стандарт-
ларига мос келадиган бакалавриат ва магистрату-
рани ўз ичига олувчи икки босқичли олий таълим 
тизими жорий этилиб, ўқув жараёнига назария 
билан амалиёт уйғунлигини таъминлашга хизмат 
қилувчи янги таълим механизмлари татбиқ этил-
ди. Узлуксиз ўқув-карьера жараёнининг ажралмас 
қисми бўлган магистратурада тизим учун ўрта ва 
юқори даражадаги профессионал етук раҳбар 
 кадрларни тайёрлаш йўлга қўйилди.

Академиянинг магистратура дастури бўйича 
ўқитиш ички ишлар органларининг раҳбар кадр-
ларини тайёрлашга қаратилади ҳамда иккинчи да-
ражадаги “ташкилий-тактик бошқарув” ва биринчи 
даражадаги “ташкилий-стратегик бошқарув” йўна-
лишларида ташкил этилди. 

2021 йилда ҳаётимдаги энг муҳим воқеа рўй 
берди. Мен Академиянинг магистратура биринчи 
даражадаги “ташкилий-стратегик бошқарув” йўна-
лиши бўйича тингловчилар сафига қабул қилин-
дим. 

Полковникман. Савол туғилади. Юқори унвонга 
эришибсиз, яна ўқиш шартмикин?  Ҳа зарур, деб 
жавоб бераман, дарҳол. Замон янгича яшаш ва 
хизмат қилишни талаб этмоқда.

Чунки ички ишлар органлари ходимлари ўз 
фаолиятида қонунийлик ва ҳуқуқ-тартибот-
ни мустаҳкамлаш, фуқароларнинг ҳуқуқлари, 
қонуний манфаатларини ҳимоя қилиш, жи-
ноятчиликка қарши курашиш, жамоат тарти-
бини сақлаш ва хавфсизлигини таъминлаш, 
ҳуқуқ бузарликлар профилактикаси ҳамда жи-
ноий жазолар ижросини ташкил қилиш бора-
сида долзарб вазифаларни самарали амалга 
оширишга қодир кадрларни шакллантиришни 
 ҳаётий эҳтиёжга айлантирди. 

Бугун “Янги Ўзбекистон — янгича дунёқа-
раш”, “Янги Ўзбекистон — янгича тафаккур” 
ибораси пайдо бўлди. Бугунги замонавий инсон, 
жамият, давлат манфаатларини ҳимоя қилиш 
учун Президентимиз таъкидлаганидек: “Янгича 
ва мустақил фикрлайдиган, масъулиятли, та-
шаббускор, илғор бошқарув усулларини пухта 
ўзлаштирган, ватанпарвар, ҳалол кадрларни 
танлаш ва тайёрлаш бўйича самарали тизим 
яратилмас экан, давлат бошқарувида сифат 
ўзгариши юз бермайди”. 

Айниқса, давлат бошқаруви соҳасида ички 
ишлар органларининг роли ва мавқеини кўтариш, 
аҳоли ва кенг жамоатчилик билан алоқаларни 
мустаҳкамлашда раҳбарнинг профессионаллиги, 
стратегик тафаккури муҳим роль ўйнайди.

Шу ўринда яна таъкидлаш керакки, ислоҳот-
ларнинг муваффақияти кадрлар малакаси, 
ташкилотчилик қобилияти, янги давр талаб-
ларини нечоғлиқ ўзлаштиргани, жонкуярлиги, 
ҳалол ва поклиги, қолаверса, ватанпарварли-
гига боғлиқ.

Биз яқинда биринчи модуль 
бўйича ўқишни якунладик.  
Мен бундан 10 йил олдин 
Академиянинг Олий 
академик курси факультетини 
тугатганман. Модулли 
ўқиш шуни кўрсатдики, 
мавжуд билим билан 
ички ишлар органлари 
фаолияти самарадорлигини 
ошириб бўлмас экан. Янги 
Ўзбекистоннинг янги ички 
ишлар органлари бўлиши 
учун нафақат касбий билим, 
куч ва воситаларни оқилона 
бошқаришга оид билимлар, 
юртпарвар, адолат ва 
қонунийликка ҳаётининг 
мезони сифатида қарайдиган, 
касбий бурчини муқаддас, деб 
биладиган, тинимсиз ўқиб-
ўрганадиган, изланадиган, 
янгиликка интилиши кучли 
бўлган, ҳалол кадрларни 
селекция қилиш масаласи 
нақадар зарурлигини англадик. 

Янги Ўзбекистоннинг замонавий демократик 
қиёфасини яратишда, тараққиётимизнинг янги 
даврида, Президентимиз таъбири билан айтган-
да маънавий жиҳатдан ғафлатга ботиб, “ухлаб 
ётиш”га, лоқайд бўлишга ҳеч кимнинг ҳаққи йўқли-
гини яна бир карра идрок этдик. 

Магистратура дастури бўйича ўқитишга жид-
дий муносабатда қаралаётганини таълим жараё-
нига нафақат Академиянинг, қолаверса, бошқа 
турдош олий таълим муассасалари, хусусан, Ўз-
бекистон Республикаси Президенти ҳузуридаги 
Давлат бошқаруви академияси, Стратегик таҳлил 
ва истиқболни белгилаш олий мактаби, Жаҳон 
иқтисодиёти ва дипломатия университети, Амир 
Темур номидаги Давлат хавфсизлик хизмати 
Академияси, Қуролли Кучлар Академияси, Ўзбе-
кистон Республикаси Жамоат хавфсизлиги уни-
верситети, Тошкент давлат юридик университети, 
Бош прокуратура Академияси, Ўзбекистон жур-
налистика ва оммавий коммуникациялар универ-
ситетининг тажрибали профессор-ўқитувчилари, 
юқори турувчи давлат ҳокимияти ва бошқаруви 
органларининг мутахассислари, ички ишлар ор-
ганларининг тажрибали раҳбар кадрлари мунта-
зам жалб этиб борилаётганида ҳам кўрдик. Шу-
нингдек, Ички ишлар вазирининг ўринбосарлари, 
соҳавий хизмат раҳбарлари бир ойда камида бир 
маротаба Академия магистратурасида аудитория 
ўқув машғулотларини бевосита ўтказиб бориши 
йўлга қўйилгани ҳам таълим сифатини оширишда 
муҳим омил бўлиб хизмат қилмоқда. 

Яна бир муҳим янгилик шундан иборатки, 
илмий ва малакавий амалиёти Давлат таълим 
стандартлари, малака талаблари, ўқув режаси ва 
дастурига мувофиқ, ички ишлар органлари учун 
малакали раҳбар кадрлар тайёрлаш мақсадида  
I даражадаги “Ташкилий-стратегик бошқарув”  

мутахассислиги тингловчилари учун “Ички ишлар 
органларининг кадрлар билан ишлаш фаолиятини 
бошқариш”, II даражадаги “Ташкилий-тактик бош-
қарув” мутахассислиги тингловчилари учун “Ички 
ишлар органларининг кадрлар билан ишлаш фао-
лиятини ташкил этиш” ўқув модулида белгиланган 
фанлар бўйича олинган назарий билимлар, мала-
ка ва кўникмаларни амалий жиҳатдан мустаҳкам-
лаш, назария ва амалиёт уйғунлигини таъминлаш 
мақсадида ташкил этилган илмий ва малакавий 
амалиёти фаолиятимиз самарадорлигини оши-
ришда катта мактаб вазифасини ўтади.

Илмий ва малакавий амалиёт даврида барча-
миз ўз фаолиятимиз орқали ички ишлар орган-
ларининг раҳбарлик лавозимларига лойиқлик, 
ахлоқий жиҳатларимиз, маънавий-сиёсий қа-
рашларимиз, шахсий сифатларимиз ва қобилият-
ларимизни синовдан ўтказдик. Амалиётимиз аниқ 
манзилли йўналгани билан аҳамиятли бўлиб, 
ички ишлар органларининг амалий фаолияти ва 
жойлардаги криминоген вазият билан танишиш, 
амалиёт ўтаётган ҳудудлардаги тезкор вазиятни 
ўрганиш ва уни таҳлил қилиш натижасида ушбу ҳо-
латни барқарорлаштиришга қаратилган бошқарув 
қарорларини тайёрлаш, ижросини ташкил этиш ва 
назорат қилиш орқали уқувимиз мустаҳкамланган-
лигини эътироф этиш зарур.

Хуллас, амалиёт даврида Ўзбекистон Рес-
публикасининг янги қабул қилинган қонунлари 
ва қонуности норматив-ҳуқуқий ҳужжатларнинг 
тарғиботини амалга ошириш, меҳнат жамоа-
лари, таълим муассасалари ва аҳоли турар 
жойларида уларнинг мазмун-моҳиятини аҳоли-
га етказишни ташкил этиш, 3-сектор раҳбари 
фаолиятини амалга ошириш учун зарур бўлган 
билим, кўникма ва тажрибаларимизни янада 
 мустаҳкамлашга эришдик. 

ИСТИ¯БОЛЛИ ²АМКОРЛИК САМАРАСИ

Жумладан, Президентимизнинг 2017 
йил 27 июлдаги “Олий маълумотли му-
тахассислар тайёрлаш сифатини оши-
ришда иқтисодиёт соҳалари ва тармоқла-
рининг иштирокини янада кенгайтириш 
чора-тадбирлари тўғрисида”ги қарорида 
олий таълим мазмунини бевосита корхо-
налар, муассасалардаги техника, техно-
логия, ишлаб чиқариш муносабатларига 
ҳамда истиқболли ривожланиш дастурла-
рига мувофиқ шакллантириш, кадрларни 
касби ва мутахассислиги бўйича ишга 
жойлаштиришга доир қатор долзарб ма-
салалар тўлиқ ечимини топган.

Бугун энергетика соҳасида ҳам қатор 
кенг қамровли ислоҳотлар амалга оши-
рилмоқда. Илм-фан ёрдамида улар сама-
радорлигини ошириш масаласи ҳам ҳар 
қачонгидан долзарб ҳисобланади. Бу эса 
биз, олимлар олдига ёқилғи-энергетика ре-
сурсларини ишлаб чиқариш, узатиш ва ис-
теъмол қилиш жараёни самарадорлигини 
ошириш ва бу йўналишда натижадорлиги 
юқори бўлган илмий тадқиқот ишларини 
олиб бориш вазифаларини қўймоқда.

2020 йил якунларига кўра, Ўзбекистон-
да 68,7 миллиард киловатт соат электр 
энергияси ишлаб чиқарилган бўлса, 2030 
йилга бориб, бу кўрсаткич 120,8 милли-
ард киловатт соатга ошиши ёки ушбу кўр-
саткичга нисбатан деярли икки баробар 
кўп ишлаб чиқарилиши прогноз қилинган. 
2016 йилда мамлакатимизда ўртача кун-
лик электр энергияси истеъмоли 137,8 
миллион киловатт соатни ташкил этган 
бўлса, ўтган йилнинг 1 июнь ҳолатига 

малакали мутахассислар фаолиятида кўринади

кўра, истеъмол кўрсаткичи 183,7 миллион  
киловатт соатга ёки 33,4 фоизга кўпай-
ган. Ҳисоб-китобларга кўра, бу миллий 
иқтисодиётнинг энергия самарадорлиги 
ривож ланган мамлакатлар кўрсаткичла-
ридан 2-2,5 баробар юқори.

Мазкур рақамлардан кўриш мумкин-
ки, соҳада электр энергияси истеъмоли 
самарадорлигини ошириш, ишлаб чиқа-
ришда энергия харажатларини камай-
тириш бугуннинг долзарб вазифаси ҳи-
собланади. Бу эса, ўз навбатида, соҳага 
янги илмий изланиш натижаларини, ма-
лакали кадрларни жалб этмасдан ҳал 
бўладиган вазифа эмас. Шундан келиб 
чиқиб, сўнгги йилларда Энергетика ва-
зирлиги ва унинг тизимидаги тармоқ кор-
хоналар билан фан — таълим — ишлаб 
чиқариш интеграцияси ҳамда корпоратив 
ҳамкорлик жараёни жадал суръатда ри-
вожланмоқда.

Давлатимиз раҳбари ҳар бир чиқиши-
да фан, таълим ва ишлаб чиқаришнинг 
ўзаро интеграциясини таъминлаш, инно-
вацион ҳамкорликни ошириш, шунингдек, 
кадрлар масаласига алоҳида эътибор 
қаратмоқда. Жумладан, 2019 йил 24 май 
куни Президентимиз Ўзбекистон Миллий 
университетида олий таълим ва илмий 
тадқиқот муассасалари раҳбарлари, ака-
демиклар, олимлар, ёш тадқиқотчилар 
билан учрашди. Ушбу учрашувда мен 
ҳам иштирок этиб, жуда катта куч, моти-
вация билан чиққандим. Унда Президен-
тимиз илмий даражали педагогларнинг 
ойлик маошига устама белгилаш, про-

фессор-ўқитувчилар, ёш тадқиқотчилар 
учун 6 та кўп қаватли уй қуришга топши-
риқ берганди. Ҳозир ушбу хонадонларда 
Тошкент давлат техника университети 
электр ва иссиқлик энергетикаси факуль-
тетининг 18 нафар ёш профессор-ўқитув-
чиси ҳам истиқомат қиляпти.

Мазкур факультетда энергетика соҳа-
си бўйича фаолият олиб бораётган 
ишлаб чиқариш корхоналари учун асосий 
кадрлар тайёрланади. Бугунги кунда фа-
культетда 4200 дан ортиқ талаба таҳсил 
оляпти. Уларга 200 дан ортиқ профес-
сор-ўқитувчи дарс бериб келади. Педа-
гоглардан 3 нафари Ўзбекистон Фанлар 
академиясининг ҳақиқий аъзоси (акаде-
мик), 19 нафари фан доктори ва 59 на-
фари фалсафа доктори ва фан номзоди. 
Охирги беш йилда факультетда фаолият 
юритаётган илмий тадқиқотчилар томо-
нидан 9 та докторлик (DsC) ва 20 та фал-
сафа докторлиги (PhD) диссертацияси 
ҳимоя қилинди.

Фан, таълим ва ишлаб чиқариш инте-
грацияси негизида факультет ишлаб чиқа-
риш корхоналари билан ҳар томонлама 
яқин алоқа ўрнатган. Жумладан, охирги 

беш йилда буюртмачи корхоналарда 
факультетга қарашли кафедраларнинг  
18 та филиали ташкил этилди. Айни 
пайт да факультетда дуал тизим йўлга 
қўйилган бўлиб, юқори курс талабала-
ри ва магистрантлар учун ушбу кафед-
раларда тегишли фанлардан дарслар 
ўтилмоқда. Талабалар ишлаб чиқариш 
участкаларида бўлиб, амалий ва лабо-
ратория машғулотларида қатнашмоқда. 

Ишлаб чиқариш корхоналарида ба-
жарилаётган лаборатория ишларининг 
улуши 32 фоизни ташкил этади. Хусу-
сан, муқобил энергия манбалари кафед-
расининг “Ўзбекгидроэнерго” АЖ тасар-
руфидаги 750 киловаттли шамол электр 
станциясида, электр станциялари, тар-
моқлари ва тизимлари кафедрасининг 
“Энергия координацион диспетчерлик 
маркази”да, “Ўзэнергомарказ” корхонаси 
каби бир қатор ташкилотларда  электр 
таъминоти тизимининг монтажи ва 
ишлатилиши фанларидан машғулотлар 
ўтилмоқда. Албатта, бундай ўқув жараё-
ни ёшларнинг келгусида муайян корхона 
учун тайёр мутахассис бўлиб етишишига 
имкон яратади.

Охирги йилларда соҳага хорижий ва 
маҳаллий инвестициялар жалб қилин-
моқда. Жумладан, 2019 йилда “Ўзбек-
энерго” АЖга тегишли умумий қиймати 
2,27 миллиард сўмлик Наманган вилоя-
ти Поп туманида жойлашган 130 кило-
ваттли фотоэлектр станцияси Тошкент 
давлат техника университети балансига 
ўтказиб берилди. “Ўзэлектраппаратлари” 
АЖнинг 430 миллион сўмлик, “Иссиқлик 
электр станциялари” АЖнинг 372 мил-
лион сўмлик ҳомийлик ёрдами туфайли 
кафедраларнинг моддий-техник базаси 
мустаҳкамланди. 2020 йили “Ўзбекгидро-
энерго” АЖнинг 5 миллиард сўмлик ҳо-
мийлик кўмаги ҳисобидан “Гидроэнерге-
тика ва гидравлика” ўқув лабораторияси 
тубдан қайта таъмирланди. Айни пайтда 
замонавий лаборатория ускуналари би-
лан таъминлаш жараёни кетмоқда.

Шунингдек, хорижий 
инвестицияларни 
жалб қилиш бўйича 
ҳам ижобий ишлар 
олиб борилмоқда. 
Жумладан, Хитойнинг 
CHINT ELECTRICS 
CO LTD компанияси 
томонидан факультет 
гелиополигонида  
“10 киловатт 
қувватдаги қуёш фото-
электрик станцияси” 
ва “Сhint Distribution 
Uzbekiston” МЧЖ 
томонидан замонавий 
русумда жиҳозланган 
лаборатория хонаси 
ташкил этилди. Бунга 
жами 340 миллион 
сўмлик инвестиция жалб 
қилинди.

Ўтган йили Россиянинг “ЭКРА” ИЧБК 
билан Тошкент давлат техника уни-
верситети ўртасида ҳамкорлик мемо-
рандуми имзоланди. Унинг доирасида 
факультет биносида корхонанинг ўқув 
лаборатория хонасини ташкил этиб, 
замонавий релели ҳимоя шкафлари 
билан таъминлашга келишиб олинди. 
“Ҳудудий электр тармоқлари” АЖнинг 
“Электр энергиясини ҳисобга олишни 
автоматлаштириш маркази”да корхо-
на муаммоларига бағишланган “Ўз-
бекистон иқтисодиёти тармоқларини 
рақамлаштириш шароитида электр 
тармоқлари корхоналарини  инновацион 
ривожлантириш” мавзусида халқаро 
илмий-амалий конференция бўлиб 
ўтди. Ушбу анжуман доирасида “Ҳуду-
дий электр тармоқлари” АЖ ва Тошкент 
давлат техника университети ўртаси-
да ҳамкорлик меморандуми ва “Йўл  

харитаси” имзоланди. “Йўл харитаси”да 
факультетда корхонанинг АСКУЭ тизи-
мига мўлжалланган замонавий лабора-
торияси ва полигон ташкил этиш кўзда 
тутилган. Бундан ташқари, ёшларни 
қўллаб-қувватлаш бўйича корхона 
стипендиясини жорий қилиш, профес-
сор-ўқитувчиларни рағбатлантириш, 
талабалар амалиётини сифатли ташкил 
этиш ҳам режада бор.

Шунингдек, яна бир ҳужжат — Герма-
ниянинг нуфузли “Siemens Energy Global 
GmbH & Co. KG” компанияси ва Ислом 
Каримов номидаги Тошкент давлат тех-
ника университети ўртасида ҳамкорлик 
меморандуми ҳам имзоланди. Ушбу ме-
морандум асосида 2021 йил 10 ноябрь 
куни Германиянинг Мюнхен шаҳрида 
“Йўл харитаси”га қўл қўйилди. Унда бу 
йил Тошкент давлат техника университе-
тининг электр ва иссиқлик энергетикаси 
базасида “Siemens Energy Global GmbH & 
Co. KG” компаниясининг Фанлараро ўқув 
марказини ташкил этиш кўзда тутилган. 
Ташкил этилаётган ишлаб чиқариш кор-
хоналарининг махсус хоналари келгусида 
ишлаб чиқаришда фаолият олиб бораёт-
ган ходимларнинг мунтазам малакасини 
оширишда амалий кўмак бўлади.

Сўнгги йилларда Энергетика вазирлиги 
билан ҳамкорликда қатор илмий тадқиқот-
лар олиб борилмоқда. Жумладан, бевоси-
та вазирлик буюртмаси асосида факультет 
олимлари Президентимизнинг 2020 йил  
10 июлдаги “Иқтисодиётнинг энергия са-
марадорлигини ошириш ва мавжуд ре-
сурсларни жалб этиш орқали иқтисодиёт 
тармоқларининг ёқилғи-энергетика маҳ-
сулотларига қарамлигини камайтиришга 
доир қўшимча чора-тадбирлар тўғрисида”-
ги қарорида белгиланган вазифалардан 
келиб чиқиб,  “Саноат корхоналари ва иқти-
содиётнинг бошқа тармоқларида энергия 
ресурслари истеъмолини ҳисобга олиш, 
таҳлил қилиш ва прогнозлаш ягона ахбо-
рот тизими”ни яратиш бўйича инновацион 
лойиҳани бажармоқда.

Албатта, маҳаллий ва хорижий инвес-
тициялар кафедраларнинг моддий-тех-
ник базасини замонавий ўқув хоналари 
ва лабораториялар билан жиҳозлаш, 
мавжуд таълим йўналиши ва мутахассис-
ликларнинг ўқув режаларини корхоналар 
талабидан келиб чиққан ҳолда такомил-
лаштириш, асосийси, таълим сифатининг 
ошишига замин яратади.

ФАн — ТАълиМ — иШлАБ чиқАриШ инТЕгрАциЯСи

Жавоҳир ТОШОВ,
Тошкент давлат техника университети
электр энергетикаси факультети декани,
техника фанлари доктори, профессор

Сўнгги йилларда юртимизда ёшларни билимли ва малакали қилиб 
тарбиялаш, уларни жаҳоннинг соҳага оид илғор тажрибаларидан 
хабардор мутахассислар сифатида тайёрлаш мақсадида олий таълим 
тизимига доир тегишли қарор ва фармонлар қабул қилинди. 

ИСЛО¥ОТЛАР МЕНИНГ ТА£ДИРИМДА
Мамлакатимизда хал¿парвар ички ишлар органларини яратиш йºлида амалга 

оширилаётган саъй-³аракатлар ¿атъият билан давом эттирилмо¿да
Бугун давр ҳар жиҳатдан содиқ, ҳалол, ватанпарвар, фидойи, мард ва 
жасур, мустаҳкам иродали, фаол фуқаролик позициясига эга бўлган, халқ 
манфаатларини ҳар нарсадан устун қўядиган раҳбар ходимларга эҳтиёж 
сезмоқда. Ана шу йўлда кейинги йилларда мазмун-моҳиятан тубдан ўзгарган 
ички ишлар ходимлари фаолиятини ҳам эътироф этиш ўринли бўлади.

Мақсуд ХУдОйБЕргАнОВ,
ўзбекистон республикаси
ииВ Академияси тингловчиси, 
полковник



“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

вазирлар Маҳкамаси

Бош муҳаррир: 
Салим ДОнИёРОв

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма — 105. 

18715 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Улуғбек Асроров
Мусаҳҳиҳ: Шерзод Маҳмудов
Дизайнер: Зафар Рўзиев

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz ЎзА якуни — 00:20  Топширилди — 00:25

“Янги Ўзбекистон” ва “Правда Востока” 
газеталари таҳририяти” ДУК

2022 йил 18 январь, 11-сон6

Ота-бОбОларимиз “бирОв тОниб кекиради, бирОв тўйиб 
кекиради”, деганидай, ғанимат кунларнинг қадрига етмай, 
“тўйиб кекиришлик” касалига йўлиқишлик бОр эканини 
айтмасак бўлмас. масалан, пандемия сал енгиллашган 
вақтда тўй-маъракаларни Озчилик Одам билан ўтказишга 
рухсат этилганига қанОат этмай, 30-50 нафар Одам ўрнига 
тўйхОналарни 500-600 Одам билан тўлдириб, ҳаттО ундан-да  
кўпрОқ меҳмОнларни таклиф этиб, тўқликка шўхлик 
қилаётганлар бОрлиги ҳам рОст. наҳОтки, сОғлиғимиз 
ўзимиз учун, Оиламиз учун керак бўлмаса?! тансиҳатлик, 
хОтиржамлик бўлмаса, йиққан мОл-дунёмиз, тўплаган 
бОйлигимиздан не умид, не хайр?

ПУБлициСТикА

ИНСОН £АДРИ УЧУН
ёхуд янги ªзбекистонга таърифнома
Жолдасбай нУрУллАЕВ,
ўзбекистон Ёзувчилар уюшмаси 
аъзоси, қорақалпоғистон 
республикасида хизмат 
кўрсатган журналист

— Янгиликни эшитдингларми?
— Йўқ, нима янгилик экан?
— Унда бехабар қолманг, ҳар бир хонадонга 

бир қопдан ун тарқатишаётган экан.
— Ие, шунақами? Бориб олайлик бўлмаса улу-

шимизни.
— Қўйсангчи, Худога шукр, устимиз бут, қорни-

миз тўқ бўлса. Топганимиз оила тебратишга етиб 
турибди. Бу маҳсулотлар ҳойнаҳой кам таъмин-
ланган ночор оилаларга тарқатилаётган бўлса 
керак.

— Э, ҳа, шундай бўлса керак. Биз эса ҳов-
лиқиб, элдан қолмайлик деб ун олишга бормоқчи 
бўлиб тургандик...

Булар пандемия балоси халқ бошига келиб 
турган, одамлар нима қилишни билмай қолган 
дастлабки пайтларда бўлиб ўтган гап-сўзлар эди.

Биз бир-биримизга нондай азиз, қадрдон, 
меҳрибон халқмиз. Ота-боболаримиздан қолган, 
қон-қонимизга сингиб кетган каттага ҳурмат, ки-
чикка иззат, ночорларга меҳр-мурувват кўрсатиш-
га, уларнинг оғирини енгил қилишга ошиқамиз.

Пандемия даврида бағрикенг, 
қўли очиқ тадбиркор йигитлар 
қийналганларга саховат 
қўлини узатиб, элнинг дуосини 
олди. Халқимиз уларнинг 
олгани олтин, топгани дур 
бўлишини чин кўнгилдан 
тилаганини, саховатларидан 
кўнгли тўлганини, миннатдор 
бўлганини эсдан 
чиқарганимиз йўқ.
Нон — инсон ризқи. Шунинг 
учун нондек азиз, улуғроқ 
неъмат йўқ.

Кимни кўрсанг, гап айланиб келиб нонга тақа-
лади. Оиласини таъминлаш, қора қозонни қайна-
тиш учун тирикчилик ғамида юрганини айтади.

Ҳеч кимга сир эмас, мустақилликнинг дастлаб-
ки йилларида мамлакатимиз иқтисодиёти оғир 
аҳволда эди. Халқимиз қийналиб қолди. Бирда 
бор, бирда йўқ, дегандай қозон қайнамади, гоҳи-
да бизни йўқлаб келган меҳмон олдига қў йишга 
нон тополмай, қисинган пайтларимиз ҳам бўлган. 
Худога шукрки, аста-секин тирикчилигимиз ўнгла-
на бошлади, урф-одатларимиз, қадриятларимиз 
тикланди, кўп лаб масжидлар очилди, ўз тилимиз-
да гапиришдан уялмайдиган, миллат сифатида 
тилимиз билан фахрланадиган бўлдик.

Ота-боболаримиз “Биров тониб кекиради, би-
ров тўйиб кекиради”, деганидай, ғанимат кунлар-
нинг қадрига етмай, “тўйиб кекиришлик” ка-
салига йўлиқишлик бор эканини айтмасак 
бўлмас. Масалан, пандемия сал енгил-
лашган вақтда тўй-маъракаларни оз-
чилик одам билан ўтказишга рухсат 
этилганига қаноат этмай, 30-50 на-
фар одам ўрнига тўйхоналарни 
500-600 одам билан тўлдириб, 
ҳатто ундан-да кўпроқ меҳ-
монларни таклиф этиб, тўқ-
ликка шўхлик қилаётганлар 
борлиги ҳам рост. Наҳот-
ки, соғлиғимиз ўзимиз 
учун, оиламиз учун керак 
бўлмаса?! Тансиҳатлик, 
хотиржамлик бўлмаса, 
йиққан мол-дунёмиз, тўп-
лаган бойлигимиздан не 
умид, не хайр?

Бу фикрлар топган 
пулини тўй-маъракага  

Қорақалпоқ тилидан Ўзбекистон ёзувчилар 
уюшмаси аъзоси Нуруллоҳ ОСТОН таржимаси

совуриб, исроф этиб, ўзининг кимлигини кўрсатиб 
қўймоқчи бўлган, ўзидан бошқаларни унутган за-
мондошларимизни оз-моз ўйлантирса, мулоҳаза 
қилишга ундаса, жуда маъқул бўлар эди.

Мамлакатимизда қўлида ҳунари бор, оиласига, 
жамиятга фойдаси тегадиган фуқароларга тад-
биркорлик қилишга кенг йўл очилди. Ўз касбидан 
камол топиб, оиласини обод қилаётганларни, но-
чорларга ёрдам қўлини чўзаётганларни ҳар бири-
миз яхши биламиз. Мамлакат фаровонлиги учун 
жон куйдираётган инсонларнинг ҳалол нон-наси-
ба топаётганини кўриб турибмиз. Камбағалликка 
барҳам берилсин, ҳар бир фуқаро бировга муҳтож 
бўлмай, фаровон яшасин. Энг олий мақсад ҳам 
ана шу. Эл яхши яшаса, мамлакат обод, мамлакат 
обод экан, ривожланиш бўлади.

Ўтган беш йил Қорақалпоғистон Республика-
си учун жуда қувонарли ва эсда қоларли тарихий 
воқеаларга бой бўлди. Президентимиз қарийб бир 
аср мобайнида суви қуриб бораётган, натижада ер 
юзи экологиясига жуда катта салбий таъсир кўр-
сатаётган Орол фожиасига дунё ҳамжамия тининг 
эътиборини қаратди, БМТ Бош Ассамб леясида 
сўзга чиқиб, Оролга халқаро миқёсда инновация-
лар жалб этиш бўйича қарор қабул қилинишига 
эришди. Йиллар давомида эътибордан четда қо-
либ келаётган, ўз ёғига ўзи қоврилиб ётган Мўйноқ 
аҳолисининг қаддини тиклашга бутун мамлакат 
аҳлини жалб этди. Бу ерда жуда катта майдонга 
сувсизликка чидамли саксовул ва бошқа дарахт-
лар экилиб, яшил оазис барпо этилди. Прези-
дентимиз томонидан илгари сурилган, маданият 
Мўйноқдан бошланади, деган ғоя остида Мўйноқ 
аҳлини ичимлик сув билан таъминлаш ишлари 
бошланди, аҳолини ишли қилиш мақсадида кор-
хоналар бунёд этилди. Ана шундан кейин Мўй-
ноқда ҳаёт жонланганини, одамларнинг букилган 
қадди тикланганини ҳаммамиз яхши биламиз.

Кейинги эътибор ўтган йиллар мобайнида уч 
бор тугатилиб, Президентимиз қарори билан қай-
тадан ташкил этилган Бўзатовга қаратилгани бар-
чамизни қувонтирди. Шу ерда бир воқеани эслаб 
ўтмоқчиман. Бўзатов тумани сўнгги марта тугатил-
ганида республика раҳбарларидан бири бўлган 
Ажиниёз Тожибоев ачиниб: “Бўзатов энди қайта 
ташкил этилмайдиган бўлиб тугатилди”, деб ёзган 
эди. Шундай бўлса-да, халқ умидини узмади, бир 
кун келиб, чорвачиликка ихтисослашган туман 
қайтадан очилишини сабр-қаноат билан кутди. 
Мана, халқнинг орзу-умиди рўёбга чиқиб, Бўзатов 
қайтадан чирой очди, обод ҳудудга айланди.

Ўтган асрнинг 80-йилларида бу туманда атиги 
12 минг аҳоли яшаганини яхши биламан. Мамла-
кат фидойиларидан бири Совет Матжонов бош-
чилигида Бўзатов чорвачилик тумани сифатида 
ташкил топганида аҳолини янгиликлар, амалга 
оширилган ишлар билан таништириб бориш мақ-
садида туман газетасини очганмиз. Ўша пайтда 
туманнинг энг чекка ҳудудларида ташкил этил-
ган чорвачилик хўжаликларига тез-тез боришга 
тўғри келарди. У пайтда туман газетаси ҳафтада 

уч маротаба чоп этилган. Унинг ҳар бир сони-
да обуначилар учун ўқишли янгиликлар, 

қизиқарли хабарлар бўлиши талаб эти-
ларди. Узоқ яйловларга ҳар доим 

хизмат сафарига борганимизда, 
болаларнинг қий-чувига тўлган 

чорвадорлар хонадони билан 
танишардик, икки уйнинг би-

рида Қаҳрамон она унвони-
га сазовор бўлган оналар-
ни кўрганмиз.

Чўпонлар болалари-
миз кўп, уларни қандай 
боқамиз, деб нолимас-
ди. Худо берган фар-
занд, ризқини ҳам 
беради, деб сабр- 
қаноат билан қара-
ган...

Улар тандирга 
нон ёпамиз, деб ҳа-
лак ҳам бўлмасди. 

Қора уйнинг ўртасига уюм қилиб ёқилган юлғин 
чўғига хамир жойланган товоқни кўмиб, бир муд-
датдан кейин буғи чиқиб турган бўрсилдоқ нон-
ларни дастурхонга тўкиб ташларди. Мана ўша 
чорвадорларнинг умргузаронлик қилиб келган ма-
кони Президентимиз қарори билан қайта номдор 
бўлди, бундан аҳоли жуда қувонди.

Бунинг устига, давлатимиз раҳбари сайлов-
олди учрашувини қайтадан яшарган Бўзатовда 
ўтказиб, аҳолининг турмуш тарзи билан таниш-
гани, уларнинг мурожаатларини тинглаб, оғирини 
енгил қилишга ваъда бергани халқимизни жуда 
руҳлантирди, кучига-куч қўшди. Албатта, турмуш 
тарзимиз юксалаётгани, фаровонлигимиз ошгани 

элимизнинг Бош қомуси, ҳуқуқ ва эркинликлари-
мизнинг асоси — Конституциямиз билан боғлиқ.

Президентимиз Ўзбекистон Республикаси 
Конс титуцияси қабул қилинганининг 29 йиллиги-
га бағишланган байрам табригида қўлга киритил-
ган ютуқлар билан бирга, ҳали амалга ошириш 
лозим бўлган, навбат кутиб турган вазифалар 
ҳақидаги гапларини қизиқиб тингладик. Бундан 
беш йил муқаддам Президентимиз ташаббуси 
билан Ҳаракатлар стратегияси қабул қилингани 
ҳам янги Ўзбекистонда кенг кўламли ислоҳот-
лар бошланганини кўрсатади. Ўтган қисқа давр 
мобайнида жамиятимизда сиёсий-ҳуқуқий, ижти-
моий-иқтисодий, маданий соҳаларни ривожлан-
тиришга қаратилган ёндашувлар тубдан ўзгарди. 
Эркинлик ва бағрикенглик, қонун устуворлиги, 
дунё ҳамжамия ти билан тенглик ва ҳамкорлик 
асосида фаолият кўрсатиш мамлакат сиёсати-
нинг бош йўналишига айланганини ҳаммамиз 
яхши биламиз.

Мамлакатимизда ижтимоий тенгликни муво-
фиқлаштириш, камбағал, ночор оилаларнинг 
турмуш тарзини яхшилаш мақсадида “Темир 
дафтар”, “Аёллар дафтари”, “Ёшлар дафтари”, 
“маҳаллабай”, “хонадонбай” тизимлари жорий 
этилгани ва бу борада амалий ишлар олиб бори-
лаётгани қандай натижалар бераётганини кўриб 
турибмиз.

Энди ҳар бир фуқаро ўз турмуш тарзини ях-
шилаш билан кифояланиб қолмасдан, халқимиз-
ни ривожланган давлатлар даражасига кўтариш, 
Янги Ўзбекистон стратегиясини амалга ошириш 
учун ўз ҳиссасини қўшишга киришди.

Ҳеч ким оғзимизга тайёр ошни тутқазиб қўй-
майди. Мамлакат стратегиясини амалга ошириш 
учун ҳар томонлама ўйланган, чуқур мулоҳаза, 
кучли сиёсий-ҳуқуқий билим ва ишбилармонлик 
талаб этилади.

Беруний, Ибн Сино, Замахшарий, Улуғбек синга-
ри улуғ алломаларимизни ўз замонида бутун дунё 
тан олган ва бугунги кунда ҳам улар қолдирган бой 
меросдан баҳраманд бўлаётгани биз учун фахр- 

ифтихордир. Лекин биз бу билан кифоя ланмасдан, 
ёш авлодга уларнинг томирида улуғ ота-боболари-
миз қони жўш ураётганини эслатишимиз, улуғвор 
ишларга рағбатлантиришимиз керак. Уларни етук 
фарзандлар этиб тарбиялаш Янги Ўзбекистоннинг 
бош йўналишларидан бири ҳисобланади. 

Оилага, халққа энг яқин бўлган тизим — ўзини 
ўзи бошқариш органлари ҳисобланади. Яқинда 
ана шундай маҳалла фуқаролар йиғинларидан 
бирига бориб қолганимда, маҳалла раиси менга 
бир янгиликни айтишга ошиқди.

— Бизга ҳоким ёрдамчиси, деган штат ажра-
тишди, — деди у.

Бу янгиликни эшитиб жуда қувондим. Чунки бу 
чиндан-да, қувончли хушхабар. Чунки эндиликда 
бу вазифага тайинланган номзод, аввало, ўзида 
жавобгарликни ҳис қилади. Ҳар бир хонадоннинг 
турмуш тарзини ўрганади. Хулоса чиқаради, ло-
зим бўлса, ҳокимият орқали амалий ёрдам кўр-
сатади. Унга бу ҳақда ҳокимга доимий равишда 
ҳисобот бериб туриш жавобгарлиги юкланади. 
Демак, эндиликда ҳар бир оилага мамлакат дара-
жасида диққат-эътибор қаратиляпти.

...Тандирга нон ёпиляпти. Ширмой ноннинг ма-
зали иси димоқни қитиқлайди. Ўтган-кетганлар ис-
сиқ нон ҳидини сезиб, йўлни шу томонга буради, 
нон олади. Чунки нон — ризқ-насибамиз, тўқчилик 
рамзи. 

Халқимизда “Буғдой нонинг бўлмасин, буғдой 
сўзинг бўлсин” деган гап бор. Бунинг асл маъноси-
ни бошимга бир иш тушганидан кейин тушундим. 
Бир куни раҳбарлардан бирининг қабулига кирдим. 
У мени жуда илиқ кутиб олди, муаммони тинг лади. 
Кейин ётиқлиқ билан муаммони ҳал қилиш йўллари-
ни тушунтирди. Гарчи ишим битмаса-да, раҳбар қа-
булидан ишим битгандай, кўнглим кўтарилиб чиқдим. 
Демак, буғдойдай ширин сўзимиз, бир-биримизга 
яхши, илиқ муносабатимиз ҳатто оч одамнинг очлиги-
ни, муҳтожлигини унуттираркан, нон емаса-да, қорни 
тўйгандай, масаласи битгандай бўларкан.

Ёшлигимиздан қон-қонимизга сингиб кетган 
бир урф-одатимиз бор. Майли, ёр-биродар, қарин-
дош-уруғимиз бўлмасин, уйимизга қадам босган 
ҳар қандай нотаниш одамга ҳам мурувват қилиб, 
тўрга ўтказамиз, бор ноз-неъматни дастурхонга 
қўямиз. “Қутлуғ уйдан қуруқ кетма, ҳеч бўлмаса 
нонга оғзинг тегсин”, деймиз. Ана шу меҳмондўст-
лигимиздан, бағрикенглигимиздан айирмасин. 
Ўз халқини нондай азиз қилиб суйган, қадрлаган 
мустақил давлатимизнинг бу ишлари бардавом 
бўлсин. Мамлакатимизнинг ички ва ташқи сиёса-
ти, олиб бораётган ишларига кўз тегмасин. Халқи-
мизнинг нони ҳам, бағри ҳам бутун, насибаси мўл 
бўлғай. Ана шундай азиз эл фарзандларидан 
бири бўлганимдан бошим кўкка етди, юрагимдан 
қуйидаги сатрлар қуйилиб келди:

Яшна Ўзбекистон, мангу бўл обод,
Элнинг бахти кулди, бахтга йўл очдинг.
Бугун кечагидан файзлидир ҳаёт,
Кўнгилга ободлик уруғин сочдинг.
Замон янгиланди, дунё яшарди,
Эмин-эркин яшаш маҳали келди.
Президент кўнглида фақат эл дарди,
Бугун тадбиркорнинг замони бўлди.
Ватан омонлиги — элнинг бойлиги,
Маконинг тинч бўлса, гуллайди ўлка.
Бунда ҳар гўшанинг қадамжойлиги,
Дунёни чорлайди муқаддас юртга.
Яшайвер Ватаним, мангу бўл омон,
Дунёга таралди васфу таърифинг.
Бугун сену менга туғилди имкон,
Эллар аро достон бўлди тарихинг!
Қўзғал, қўлдан берма бундай имконни,
Бойлигинг кўпайса, элнинг давлати.
Энди даври келди ишбилармоннинг,
Келди шижоатли эрлар навбати.
Бизни орзу-ният олдинга бошлар,
Йиллар умримизга пойандоз бўлсин.
Даврга ҳамнафас яшасин ёшлар,
Улар катта кучдир, шиддатли тўлқин.
Янги Ўзбекистон, янгича фикр,
Мақсад сари олға, ортга чекинма.
Элга фойданг тегсин, юртга бер меҳр,
Сафлардан орқада қолсанг ўкинма.
Ҳалол меҳнат қилиб, ризқу рўзинг топ,
Эртага ошиғинг олчи бўлажак.
Улуғвор ишларга шайлан, ўзинг топ,
Янги Ўзбекистон эрур келажак.
Ҳар қалбда эврилиш, шижоат шаҳди,
Кўз тегмасин кўзмунчоқ еримизга.
Юрт қадрига етиб яшамоқ бахти
Насиб бўлсин бизнинг ҳар биримизга!

Рашид Галиев олган суратлар.


